
«Қазақ тілі» қоғамының VIII 
құрылтайы өтті. Сонда Қазақстан 
Республикасының Мемлекет-
тік кеңесшісі Ерлан Қарин Ана 
тіліміздің төңірегіндегі осы мәсе-
лені көтерді. Ол «Тілдің бола-
шағына қатысты пессимизмнен 
арылу керек. Әрине, егемендікті 
енді алған кезде тіл мәселесі күр-
делі еді. Сол уақытта тілді сақтап 
қалу жөнінде түрлі пікірталас 
болғаны анық. Бірақ одан бері 
заман оңалды. Қазіргі жағдай-
ды ол кезбен мүлде салыстыруға 
болмайды. Барды бар деуіміз ке-
рек.  Ана тіліміздің қолданылу 
аясы күн санап кеңейіп келеді. Бү-
гін дүние жүзінде 7 мыңнан астам 
тіл болса, соның екі жарым мыңға 
жуығы жойылып кету қаупінде 
тұр. Қазақ тіліне қатысты мұндай 
қатер жоқ деп сенімді түрде ай-
туға болады. Ана тіліміз тұғыры 
мықты 80 тілдің қатарында тұр», 
– деді өз сөзінде. 

● ТІЛ – ҚАЗЫНА

Арманды ана тілі қанаттандырады
«Қазақтың тілі – қазақтың жаны! Халқымыздың тарихы да, тағдыры да – тілінде. Мәдениеті мен 

әдебиеті де, ділі мен діні де – тілінде. В.Радлов айтқандай, қазақ тілі – ең таза әрі бай тілдің бірі. Тіл өткен 
тарихпен ғана емес, бүгін мен болашақты байланыстыратын құрал. Меніңше, тілдің тұғыры да, тағ-
дыры да бесіктен, отбасынан басталады. Отбасында ана тілінде сөйлеп өскен бүлдіршіннің тілге деген 
ықыласы терең, құрметі биік болады».

                                           Қасым-Жомарт Тоқаевтың «Egemen Qazaqstan» газетіне берген сұхбатынан

Көлік инфрақұрылымы:
өңірдің күретамыры

Президент Қасым-Жомарт Тоқаев Қа-
рағанды облысына жұмыс сапары бары-
сында өңірдің әлеуметтік-экономикалық 
дамуына жоғары баға беріп, «Қарағанды 
табиғи байлығымен ғана қазыналы деп 
аталмағаны анық. Сарыарқаның дәл жүре-
гінде орналасқан аймақтың рухани қазы-
насы да орасан зор» деп атап өтті. Осы 
сөзі өңірдің ел дамуындағы стратегия лық 
маңызын айғақтаса керек. Өндірісті өңір  
еліміздің 8 өңірімен шектесіп, стратеги-
ялық көлік торабы ретінде мәні бөлек рөл 
атқарады. Былтырдың қаңтар-наурыз ай-

ларында жалпы өңірлік өнім көлемі 1 690 
879,8 млн теңгені құрап, өткен жылдың 
сәйкес кезеңімен салыстырғанда 7%-ға 
өскен. Қарап отырғанымыздай, өсім көлік 
инфрақұрылымының тиімділігін арттыру-
мен тікелей байланысты.

Облыс аумағында 31 теміржол бекеті 
жұмыс істейді, 50-ден астам елдімекенді 
қамтитын 8 әлеуметтік маңызы бар аудан-
аралық және қала маңындағы теміржол 
жолаушылар қатынасы желілері ұйымда-
стырылған. Сонымен қатар, Қарағанды 
қаласының өзінде ғана жеті тасымалдау-
шы 45 қалаішілік және 8 қала маңындағы 
маршрутты іске қосып, күн сайын шама-
мен 400 автобус шығарады. Сандар нені 
аңғартады? Көрсеткіштер облыс тұрғын-
дарының мобильділігі артқанын, экономи-
калық белсенділігі күшейгенін білдіреді. 

– Қарағанды облысының көлік ин-
фрақұрылымы қарқынды дамып келеді. 
Бұл кәсіпкерлерге де, тұрғындарға да 
қолайлы жағдай туғызуда. Жаңа жолдар 
мен қоғамдық көлік бағыттарының көбе-
юі халықтың өмір сүру сапасына оң әсер 
етуде, – дейді жергілікті кәсіпкер Данияр 
Әбдімәжит.

Алдағы жылдары облыс еліміздің өн-
дірістік және көлік-логистикалық хабы 
ретіндегі рөлін одан әрі нығайтып, инно-
вациялық жобалар мен инфрақұрылым-
дық бастамалардың орталығына айна-
латыны сөзсіз. Жаңа технологияларды 
енгізу, кәсіпкерлікті қолдау, өңірдің ин-
вестициялық тартымдылығын арттыру 
арқылы аймақтың даму қарқыны еселене 
түспек. Түп нәтижесінде Сарыарқаның 
жүрегінде орналасқан Қарағанды – бола-

Өңірдегі инфрақұрылым игілігі
Соңғы жылдары облыста инфрақұрылымды дамыту бағытында ауқымды жұмыстар атқарылып, Президент Қа-

сым-Жомарт Тоқаевтың жыл сайынғы Жолдауларында белгіленген тапсырмалармен етене байланысты өрістеп келеді. 
Облыс әкімі Ермағанбет Бөлекпаевтың басшылығымен жүзеге асырылып жатқан жобалар өңірдің әлеуметтік-экономи-
калық дамуына сүбелі үлес қосуда.

Ерқанат КЕҢЕСБЕКҰЛЫ,
«Ortalyq Qazaqstan»

шаққа ұмтылған, өркендеу мен жаңашыл-
дықтың үлгісі болар асыл мекенге айна-
ла түседі. Ұрпақтан-ұрпаққа жалғасқан 
еңбек дәстүрі мен ұлы мақсаттар жо-
лындағы ынтымақ аймақтың келешегін 
жарқын етері һақ. Осындайда «Қала тек 
көлік керуені үшін ғана емес, алдымен 
адамдарға қызмет ету үшін құрылады. 
Нағыз инфрақұрылым адам өмірінің жай-
лылығын қамтамасыз ету керек», – деген 
дат сәулетшісі Ян Гейлдің нақыл сөзі еске 
түседі.   

Әлеуметтік инфрақұрылым:
халық игілігі үшін

Президент Қасым-Жомарт Тоқаев 
«Жаңа Қазақстан: жаңару мен жаңғы-
ру жолы» атты Жолдауында әлеуметтік 
инфрақұрылымды дамытудың маңыз-
дылығын атап өтті. Ал, облысымызда осы 
бағытта да айтарлықтай жетістіктер бар. 
Мәселен, өткен жылы түрлі қаржыланды-
ру көздерінен мемлекеттік тұрғын үй қо-
рынан тұрғын үйге кезекте тұрған 855 аза-
мат баспанамен қамтамасыз етілді. Жеке 
тұрғын үй қорынан да жалға алынған 
тұрғын үй үшін азаматтардың жекелеген 
санаттарына төлем бағдарламасы іске 
асырылып, 318 азаматқа 23 млн теңге 
көлемінде төлемдер жүргізілген. 

Бұдан бөлек, 2025-2029 жылдарға 
арналған Қарағанды агломерациясын да-
мытудың кешенді жоспары бекітілді. Бұл 
жоспар Қарағанды қаласын орталық ете 
отырып, 33 елдімекенді қамтиды. Агломе-
рацияның жалпы халқы шамамен 870 мың 
адамды құрайды. Жоспар аясында жаңа 
өндірістердің ашылуы арқылы 17 мыңнан 
астам тұрақты жұмыс орны құрылып, 
өнеркәсіп өндірісінің көлемі 2,5 трлн тең-
геге дейін өседі деп күтілуде. Міне, осы 
қадамдар әлеуметтік инфрақұрылымға 
игілік сыйлап, халықтың әл-ауқатын арт-
тыра түседі. 

←3-бет

«Жұмысшы 
мамандықтарына
қызығушылық жоғары»

Спорт дамиды, 
туризм түлейді

Виртуалды 
полигонның
пайдасы зор

Қоғам болғаннан кейін 
түрлі пікірлер, алуан көз қа-
растар қалыптасатыны анық. 
Бұл – заңды құбы лыс. Бірақ, 
бүгінгі таңда мем лекет тік тіл-
дің болашағына сенбей, теріс 
көзқарас қалыптастырып 
жүргендер баршылық. Біз ай-
тып отырған көзқарастар мен 
пікірлердің алаңына айналған 
әлеуметтік желіде мұндай әң-
гімелер тыйылмай тұр. Күн-
делікті диалогтарда да естіп, 
аңдап жүрміз. Пессимизммен 
қарау – сәнге айналып бара 
жатыр десек, артық айтқа-
нымыз емес. Қазақта басқа 
Отан, басқа тіл жоқ. Әлемдік 
карта дүрлігіп тұрған шақта 
елдігіңді сақтау үшін қолдан 
келгеннің бәрін жасамақ ке-
рек. Ұлтты ұлт етіп тұрған тіл 
емес пе?! 

Ерік НАРЫН,
«Ortalyq Qazaqstan»

←8-бет

«Бітіп келе жатқан жарасын 
тырнай бергеннен асқан ақымақ 
жоқ» деген даналық бар. Расында, 
«Өткенге өкпе жүрмейді. Өткенде 
тек тәубе жүреді» (Әбіш Кекілба-
ев).

Айтқымыз келген ойды қанық 
ету үшін бір әңгімені айталық. Өт-
кен айда Қарағандыға белгілі та-
рихшы Жамбыл Артықбаев келді. 
Сапарының мақсаты – Аманжол 
Шөпжанов деген азаматты іздеп 
табу. Анығын айтқанда, іздеген 
адамы көзкөргендердің естелігі 
бойынша 1942 жылы туған. Ша-
мамен 38 жыл ғана өмір сүрген. 
Кеңес дәуірінде қазақ мектеп-
терінің жабылуына және ұлтты 
жаппай орыстандыру саясатына 
қарсы шығып, бозторғайдай шы-
рылдаған деседі. Жай ғана кеуде 
соғып, атойлаған көптің бірі бол-
маған.

● РЕСМИ

«Наурыз»
бағдарламасы 
баршаға

Ерік НАРЫН,
«Ortalyq Qazaqstan»

Бұл бағдарламада жасқа шектеу 
жоқ. Қатысу үшін «Отбасы банкінде» 
депозиті болуы шарт. Болмаған жағдай-
да, ашуы тиіс. Депозиттің мерзімі 
маңызды емес. Депозитте кемінде 2 млн 
теңге болуы керек. Кейінгі бес жылда 
өтініш берушінің және отбасы мүше-
лерiнің атында (ерлi-зайыптыларында 
және кәмелетке толмаған балаларында) 
жылжымайтын мүлкі болмауы керек. 
Өтініш беру барысында кейінгі 6 айда 
ресми табыстың бар-жоғы расталады.

Шарт бойынша қарыз алушының 
бастапқы жарнаға қаражаты болған 
кезде 10%-дан таза әрлеуде тұрғын үй 
сатып алады. 20%-дан бастап, бастап-
қы әрлеуде немесе қайталама нарықта 
тұрғын үй қолжетімді. Несие мерзімі 
– 19 жылға дейін. Қарыздың берілетін 
ең көп сомасы – Астана мен Алматыда. 
Екі шаһарда 36 млн теңгеге дейін, басқа 
өңірлерде 30 млн теңгеге дейін. 

17 наурыздан бастап, өнеркәсіп, 
энергетика, көлік, ауыл шаруашылығы 
және су ресурстары салаларының қы-
зметкерлері үшін «Наурыз жұмыскер» 
ипотекасына қабылдау басталады.

«Наурыз» ипотекалық бағдар-
ламасы бастау алды. Бағдарлама 
аясында халықтың әлеуметтік 
осал топтарының 7 пайыздық мөл-
шерлемемен несие алуына мүмкін-
дігі бар. Басқа қатысу шыларға – 9 
пайыз. Өтінімдер осы айдың соңы-
на дейін «Baspana Market» порта-
лында қабылданады. 

Аймақ тұрғындары облыс әкімі Ермағанбет Бөлекпаевтың жеке қабылда-
уына түрлі сауалдармен жүгінді. Кездесу барысында тұрғын үй-коммуналдық 
шаруашылық, медициналық қызмет көрсету сапасы және әлеуметтік көмек-
ке қатысты мәселелер талқыланды. 

● «ХАЛЫҚ ҮНІНЕ ҚҰЛАҚ АСАТЫН МЕМЛЕКЕТ»

Ел ұсынысы ескеріледі

Аяулым СОВЕТ,
«Ortalyq Qazaqstan»

 Бұған дейін дипломатиялық ведом-
ство басшысы Алғыс айту күні мерекесі-
не орай Қарағандыдағы Достық үйінде 
өткен «Мэрцишор-2025» румын мәдени-
етінің фестиваліне қатысқан еді.

Сонымен қатар, ресми сапар бары-
сында қарағандылық жетекші жоғары 
оқу орындары Ә.Сағынов атындағы Қа-
рағанды техникалық университеті, Қа-
рағанды медицина университеті және 
Е.Бөкетов атындағы Қарағанды зерттеу 
университетіне ат басын тіреп, ондағы 
білім беру процесімен және студенттер 
үшін жасалған жағдаймен танысқан.

Ал, Аймақ басшысы Ермағанбет 
Бөлекпаевпен өткен кездесуде гумани-
тарлық және экономикалық салалардағы 
ынтымақтастықты дамыту мүмкіндіктері 
талқыланды.

– Қарағанды облысы – инфрақұрылы-
мы жақсы дамыған индустриялық ай-
мақ. Өңдеу өнеркәсібі бойынша еліміз-
де бірінші орында тұрмыз. Өсу әлеуеті 
де зор. Кеншілер өлкесі өз өнімдерін 
әлемнің көптеген елдеріне экспорттайды. 
Зерттей келе Румыния елімен тауар айна-
лымы аса көп емес екенін байқадым. Бұл 
бағыттағы жұмысты жандандыруға ын-
талымыз, – деді Ермағанбет Бөлекпаев.

2017 жылдан бастап, Трансильвания 
аймағындағы Румынияның Клуж-Напо-
ка қаласы Қарағанды облысының бауы-
рласы болып есептеледі. Былтыр онда 

Өзара ынтымақтастық 
өзекті

Мемлекет басшысы Қасым- 
Жомарт Тоқаев Үкіметтің кеңей-
тілген отырысында Қазақстанда 
орта буынға жататын көшбасшы 
компаниялар шоғырын қалыпта-
стыру міндеті әлі де өзекті екенін 
айта келіп, «Бұл ретте шетелдік 
инвесторларға да, отандық биз-
несмендерге де басымдық берген 
жөн» – деген еді. Бұл бағытта ай-
мақта бірқатар ауқымды жұмыс 
атқарылуда. Жуырда Қарағанды 
облысына келген Румынияның Қа-
зақстандағы төтенше және өкілетті 
елшісі Мэдэлина Лупу ханымды 
облыс әкімі Ермағанбет Бөлекпаев 
қабылдап, өзара ынтымақтастық 
жөнінде әңгіме өрбітті. 

Бұл бағытта облыс әкімі белсенді 
жұмыс жүргізіп келеді. Тұрғындарды 
тұрақты түрде жеке мәселелерімен қа-
былдап, мұң-мұқтажын тыңдап, оның 
шешілуіне баса назар аударады. Өйткені, 
ел Президенті Қасым-Жомарт Тоқаев 
халықтың мұң-мұқтажын дер кезінде 
естіп, кері байланыс орнату қажеттігін 
және шенеуніктердің әлеуметтік желіде 
белсенді болуының интернет дәуірінде 
міндет екенін атап айтқан.

Қабылдауға келгендердің бірі – Оса-
каров ауданының тұрғыны. Облыс әкімі-
не жерлестерінің атынан жүгініп, газ-
дандыру мәселесін қозғады. Осы мәселе 
төңірегінде бірнеше жыл бұрын жоба-
лау-сметалық құжаттамасы әзірленіп, 
тендер өткізілген. Бірақ, сатып алуларға 
қатысушылардың біреуіне байланысты 
сот даулары басталып, мәселе сол күйі 
қалған. Аймақ басшысы  мәселені тез 
арада шешуді тапсырды.

– Газдандыруды бастау керек. Маги-
стральдық құбыр жүргізілген соң жобаны 
екі кезеңге бөлуді ұсынамын. Автономды 
газ тарату стансасының құрылысынан 

бастап, содан кейін ішкі желілерге көшу 
қажет. Сондықтан, ақсақалдарға және ау-
данның барлық тұрғындарына мәселенің 
шешілетінін жеткізсеңіз, – деді Ермаған-
бет Бөлекпаев.

Сондай-ақ, кездесуде жер учаскесі 
бойынша сот талқылауына, еріктілерді 
қолдауға, медициналық қызметтердің са-
пасы мен Шахтинскге медициналық-әле-
уметтік сараптаманы қайтаруға, осы 
қалада балаларға арналған оңалту ор-
талығын ашуға қатысты тұрғындардың 
өтініштері қаралды.

– Биыл Балқашта оңалту орталығы-
ның құрылысын аяқтаймыз. Келесі 
жылы осындай нысан Шахтинскіде 
«Қамқорлық» корпоративтік қорын 
қаржыландыру желісі бойынша ашыла-
ды. Қазір ғимаратта жөндеу жұмыстары 
жүріп жатыр, – деп түсіндірді денсаулық 
сақтау басқармасының басшысы Бибігүл 
Төлегенова.

Тұрғындардың көптеген сұрақтарына 
жауаптар берілді. Мұқият қарастыруды 
талап еткен мәселелер одан әрі шешілуі 
үшін бақылауға алынды.

● МИНИСТРДІҢ ЖҰМЫС САПАРЫ

Елімізде спорт және дене шынықтырумен жүйелі шұғылданатын азамат-
тардың саны 8,4 миллионға жетті. Ауылдық жерлерде 3,1 миллион адам спорт-
пен шұғылданады. Ал, аймақта 442 мың адамға жеткен. Соның ішінде, бала-
лар мен жасөспірімдердің саны 79 мыңнан асып жығылады. Осы және туризм, 
спорт және ойын бизнесі саласында жүргізіліп жатқан реформалар жайында 
Туризм және спорт министрі Ербол Мырзабосынов Қарағанды жұртымен кез-
десуінде айтып берді. Әрі көпшіліктің сауалына жауап беріп, атқарылған жұ-
мыстары жайында есеп берді. 

Спорт дамиды, туризм түлейді

Қарағанды спорты 
қайта жаңғырады

Бүгінде ауылдарда спорт ин-
фрақұрылым санын арттыру мәселесі 
кезең-кезеңімен шешілуде. Атап айтсақ, 
Қарақұдық (Бұқар жырау ауданы), Топар 
(Абай ауданы) және Сарышаған кентінде 
(Ақтоғай ауданы) жаңа дене шынықты-
ру-сауықтыру кешені ел игілігіне берілген. 
Енді өңірде жасанды жабыны бар 49 спорт 
алаңы және 11 көпфункционалды хоккей 
мұзайдыны салынады деп жоспарлануда. 
Министр өз сөзінде өңірде мәселелердің де 
жоқ емесін атап өтті. 

 – Қарағанды – елімізге әлемдік деңгей-
дегі чемпиондарды сыйлаған облыс. Облыс 
спортшылары Олимпия ойындарында 2 
алтын, 1 күміс, 3 қола медаль жеңіп алған. 
Алайда, кейінгі екі Олимпиадада өңір 
спортшылары жүлдесіз қалды. Бұл спорт 
резервін даярлау жүйесінде олқылықтар-
дың барын көрсетті. Биылғы Париж Олим-
пиадасына небәрі 3 лицензия иеленді. Бұл 
аймақтағы спорт жүйесін қайта қарастыру 
қажеттігін көрсетеді. Өздеріңіз білесіз-
дер, қазір басқару вертикалін қалпына 
келтіру мақсатында өңірлік спорт басқар-
маларының басшылары министрлік жа-
нынан құрылған комиссияның келісімімен 
бекітіледі. Комиссия шешімімен жаңадан 

Ербол ЕРБОЛАТ,
«Ortalyq Qazaqstan»

дене шынықтыру және спорт басқарма-
сының басшысы тағайындалды. Енді Қа-
рағанды спортының даңқты дәстүрі қайта 
жаңғырады деген сенімдемін, – деді Ербол 
Мырзабосынов.

Сонымен қатар, министр өңірдегі ту-
ризм мәселесіне де тоқталды. Былтырғы 
жылдың тоғыз айындағы деректерге сүй-
енсек, аймақта туристерге көрсетілген қы-
зметтер көлемі 42%-ға артқан. 

– Қазіргі таңда Балқаш қаласының 
қалалық жағалауы абаттандырылуда. Ал, 
Абай ауданындағы Шерубай-Нұра (Топар) 
су қоймасының жағалауын дамытуға ерек-
ше көңіл бөлінеді. Балқаш қаласы әуежай-
ының перроны мен жермен жүру жолдарын 
қайта жаңарту жұмыстары басталды, – деп 
атап өтті.

Одан бөлек, заңсыз ойын бизнесі және 
лудоманиямен күрес бойынша атқарылып 
жатқан шаралар туралы баяндады. Былтыр 
заңсыз ойын бизнесі мен лудоманияға қар-
сы іс-қимыл жөніндегі 2024-2026 жылдарға 
арналған кешенді жоспар бекітілген. Сол 
жоспарда ойын автоматтары мен лотерея 
терминалдарын әкелуді лицензиялау, заң-
сыз құмар ойындардың жарнамасын шек-
теу шаралары бекітілген. Әрі лудомандар 
мен олардың жақындарына онлайн-қолдау 
көрсету де назардан тыс қалмады. Мини-
стрдің сөзіне сүйенсек, осы бір кешенді 
жоспардың нәтижесінде құмар ойынға құ-
ныққандардың санын 350 мыңнан 200 мың 
адамға дейін азайту көзделген. 

Талап-тілек                                 
ескерусіз қалмайды

Министр есеп беру кездесуінен кей-
ін көпшіліктің сұрағына жауап беріп, 
ұсыныстарын тыңдады. Қарағандыда 
2023 жылы дене шынықтыру және спорт 
ұйымдарымен тығыз жұмыс істейтін 
дәрігерлік-дене шынықтыру диспансері 
ашылған еді. Мұнда жоғары санаттағы 
мамандар спортшыларды толық меди-
циналық тексеруден өткізіп, жарысқа 
қатысу рұқсаты беріледі. Және сауықты-
ру шаралары да осында өтеді. Емхана 
басшысының емдеу ісі жөніндегі орын-
басары Жанат Молдақанова жалақының 
аздығын айтып, министрге ұсынысын 
жеткізді. 

– Қазіргі таңда білікті медицина ма-
мандарын жұмысқа тарту қиын. Оған 
себеп – жалақының аздығы. Соның сал-
дарынан білікті мамандар толық емес 
жұмыс кестесімен істейді. Ал, спорт-
шы денсаулығы – тікелей бізге қаты-
сты. Сондықтан, Үкімет қаулысына 
сәйкес нормативтік-құқықтық актіге 
өзгерістер мен толықтырулар енгізілсе 
дейміз. Яғни, біздің ұйымды үстемақы 
мен қосымша ақы төлеуге кіретін ұй-
ымдардың тізіміне енгізуді сұраймыз, 
– деді ол. 

Ал, облыстық жеңіл атлетика спорт 
мектебінің басшысы Нұрлан Түсіпов 
спорт мектептеріндегі жаттықты-
рушылардың еңбегі еленбей жатқан-
дығын көтерді. 

– Өңірде небір мықты жаттықты-
рушылар бар. Олар шәкіртін 18 жасқа 
дейін тәрбиелеп, жоғарғы спорт мек-
тебіне береді. Ал, онда жүріп, спорт-
шы байрақты бәсекелерден топ жарса, 
барлық мадақ-марапат кейінгі жат-
тықтырушысының есебіне жазылады. 
Ал, оны спортқа баулыған алғашқы 
жаттықтырушысы ескерусіз қалады. 
Жалпы, шәкіртін жоғарғы спорт мек-
тебіне немесе интернатқа берген жат-
тықтырушыға қандай да бір төлемақы 
төленбейді. Осы тұрғыдан келгенде 
бізде жүйе жоқ, – деді ол. 

Министр өз сөзінде спортты да-
мытуға қатысты қабылданатын заңна-
маларда осы мәселелер қамтылғанын 
баса айтты. Елдегі дәрігерлік-дене шы-
нықтыру диспансерлеріне баса назар 
аударылмақ. Медициналық құрылғы-
лардың, спортшылар тұтынатын дәру-
мендер тұрақты қадағаланатын болды. 
Ал, жаттықтырушылардың мәселесі 
жаңа заң аясында қаралатынын жет-
кізді.  

Суретті түсірген 
Александр МАРЧЕНКО

Облыс әкімі Ермағанбет Бөлекпаев өңірдегі бұқаралық ақпарат құралдары өкілдерімен кездесті. Кездесуде аймақ 
басшысы журналист аруларға гүл шоқтары мен сертификат табыс етіп, көктемнің шуақты мерекесімен құттықтады.

● КЕЗДЕСУ

Ақпарат саласының аруларына құрмет

– Әуелі барша нәзік жанды келе 
жатқан көктем мерекесімен шын жүрек-
тен құттықтаймын. Сіздер – билік пен 
бұқара арасындағы алтын көпірсіздер. 
Қай-қайсыңыз да кәсіби мамансыздар. 
Еңбектеріңіз зор. Қарағанды журнали-
стикасының мектебі қашаннан мықты. 
Қоғамға сіңіріп жатқан үлестеріңіз 
ауыз толтырып айтарлықтай. Отбасыла-
рыңызға амандық, еңбектеріңізге береке 
тілеймін, – деп құттықтауын жеткізген 
Ермағанбет Қабдулаұлы журналистерді 
емен-жарқын әңгімелесуге шақырды.

Телеарна, басылым, сайт, радио-
да қызмет істейтін журналистер аймақ 
басшысына өңірдегі өзекті мәселелер 
турасында сауалдарын жолдады. Шет 
ауданындағы жарық мәселесі бойынша 
жақын күндері кешенді шешім қабыл-
данатынын жеткізді. Мұнымен қоса, 
бұралқы иттерден келетін қауіп, оған 

қатысты қабылданатын тиісті шаралар 
жөнінде де мәлімдеді. 

Сондай-ақ, журналистер Қарағанды 
қаласының даму жоспарын сұрады. Өңір 
басшысы тек қана қаланың Оңтүстік-
Шығыс бөлігінің ғана емес, Майқұ-
дықтың да инфрақұрылымын дамытуды 
көздеп отырғанын айтты.

– Жоспар көп. Бастысы, біз Көгілдір 
тоғандар мен Оңтүстік-Шығыс арасында 
спорттық кластер салу үшін 72 гектар 
жер бөлдік. Қарағандыға жаңа стадион 
қажет екендігі туралы көптен бері ай-
тылып келеді. Маған тұрғындар тара-
пынан үнемі осындай сұрақтар түседі. 
Сондықтан, біз жабық стадион, хоккей, 
конькимен сырғанау, мәнерлеп сырғанау 
және басқа да спорт түрлерімен айна-
лысуға арналған көпфункционалды мұз 
айдыны кешенін саламыз, – деді аймақ 
басшысы.

Сонымен қоса, әкім Қарағандының 
брендіне айналған «Қарағанды кәм-
питтері» қайта өндірілетінін жеткізді. 
Жақында кондитер өнімін шығаратын 
кәсіпорын жұмысы жанданады.

БАҚ өкілдері редакцияларына 
тұрғындардан түскен қоңырау, хат ие-
лерінің түрлі өтініш-сауалдарын жет-
кізді. Өз кезегінде аймақ басшысы бұл 
мәселелерді назарға алып, алдағы уақыт-
та бақылауда ұстайтынын жеткізді.

Кездесу соңында Қазақстан Журна-
листер одағының Қарағандыдағы фили-
алының төрағасы Жәнібек Садықанов 
облыс әкіміне еркін форматта кездесу 
өткізгені үшін журналистердің атынан 
алғыс білдірді. Филиал басшысы бірқа-
тар әріптестерімізді одақтың Құрмет 
грамотасымен марапаттады.

Суретті түсірген 
Жангелді ӘБДІҒАЛЫМ

Қасымхан БҮРКІТҰЛЫ,
«Ortalyq Qazaqstan»

қарағандылық делегация арнайы барып, 
әлеуетті қарым-қатынас жасау жолдарын 
нақтылап қайтқан.

Мэдэлина Лупу ханым Қазақстан-
ның Румыния үшін маңызды стратеги-
ялық серіктестердің бірі екенін атап өтті. 
Екі ел Транскаспий халықаралық көлік 
бағдарына кіреді. Елші Қарағанды облы-
сында ірі аэрохаб құру жоспарын ескере 
отырып, логистика тұрғысынан мүмкін-
діктер ашылып жатқанын да назардан 

тыс қалдырмады.
Сонымен қатар, білім беру саласын-

дағы ынтымақтастық перспективалары 
бар екенін атап өткен жөн.

Ермағанбет Бөлекпаев жоғары оқу 
орындарымен қатар, облыс аумағында 
колледждермен де байланысты дамыту 
жолын қарастыруды ұсынды.

Ал, экономикамыз үшін румын техно-
парктерінің тәжірибесі қызықты әрі пай-
далы болуы да бек мүмкін.

– Қарағандыдағы үш университетке 
барып, Румыния тарихы туралы фильм 
көрсеттік. Студенттермен бірге  әйел-
дердің дипломатиядағы рөлін талқыла-
дық. Меніңше, бұл тақырыптар жас ұр-
пақтың білім көкжиегін кеңейту әрі өзара 
қарым-қатынастарымызды дамыту үшін 
де өзекті. Өйткені, жоғары білім беру және 
экономикалық байланыстарды нығайту 
бағытындағы ынтымақтастық мүмкіндік-
тері бар екенін атап өткім келеді, – деді 
Мэдэлина Лупу.

Өз кезегінде аймақ басшысы Ермаған-
бет Бөлекпаев румыниялық бизнесмен-
дерді мамыр айында жоспарланып оты-
рған өңірлік инвестициялық форумға 
шақырып, достық ықылас-пейілін таныт-
ты.

Өз тілшімізден
Суретті түсірген 

Жангелді ӘБДІҒАЛЫМ

(Соңы. Басы 1-бетте).

Энергетикалық 
инфрақұрылым: 

тұрақты даму кепілі
Қарағанды облысының энер-

гетикалық инфрақұрылымын 
жаңғырту да басты назарда. Пре-
зидент Қасым-Жомарт Тоқаев 
инфрақұрылымды дамыту мемле-
кеттік саясаттың аса маңызды ба-
сымдықтарының бірі екенін атап 
өтті. Бұл бағытта облыста энерге-
тикалық нысандарды жаңғырту, 
энергия тиімділігін арттыру және 
жаңартылатын энергия көздерін 
енгізу бойынша жұмыстар жүр-
гізілуде.

Айта кету қажет, бүгінде Қа-
зақстанның коммуналдық және 
энергетикалық инфрақұрылы-
мы айтарлықтай тозуға ұшы-
раған желілер мен технологиялық 
тұрғыдан ескірген жабдықтар сал-
дарынан күрделі бірқатар мәселе-
лермен бетпе-бет келуде. Әсіресе, 
жылумен қамтамасыз ету сала-
сына тоқталсақ, еліміздегі жылу 
желілерінің тозу деңгейі өте жоға-
ры. 

Өңірдегі инфрақұрылымның 
тозу көрсеткіштері әл-әзір көңіл 
көншітпей тұр. Energyprom.kz 
веб-сайтының ресми мәліметтері-
не сүйенсек, жылу желілерінің 
тозуы Қарағандыда – 71,2%, 
Теміртауда – 68,5%, Шахтинскте 
– 61,7%, Топар кентінде – 68,8%-
ды құраған. Су құбырлары мен 
негізгі энергетикалық нысандар 
жабдықтарының тозу деңгейі де 
осы шамада. «Түйіннің оңтайлы 
шешімі бар ма?» деген сауалға 
келсек, Қарағанды агломераци-
ясын дамыту жөніндегі кешен-
ді жоспар аясында 35 шақырым 
жылу желілерін жаңарту және салу 
көзделген. Бұған республикалық 
бюджеттен 61,9 млрд. теңге жер-
гілікті бюджет 8,7 млрд. теңге өзге 

Өңірдегі инфрақұрылым игілігі
қайнар көздерден  176 млрд теңге 
шамасында қаражат жұмсалмақ. 

Таразы
Облыста инфрақұрылымды 

дамыту бағытында атқарылып 
жатқан жұмыстар өңірдің әлеу-
меттік-экономикалық дамуына 
серпін беріп, тұрғындардың өмір 
сүру сапасын арттыруда. Прези-
дент Қасым-Жомарт Тоқаевтың 
тапсырмалары мен облыс әкімі 
Ермағанбет Бөлекпаевтың бас-
шылығымен жүзеге асырылып 
жатқан жобалар Қарағанды об-
лысының тұрақты дамуына негіз 
болуда.

Инфрақұрылым игілігі – 
тұрақты дамудың іргетасы. Бол-
жалды негізде алдағы онжыл-
дықта ғана өңір инфрақұрылымы 
жаңа технологиялармен, 
смарт-жүйелермен әрі қарайғы 
экологиялық таза шешімдермен 
толықтырыла түседі. Бұл тек 
экономикалық өсімді қамтама-
сыз етіп қана қоймай, сонымен 
қатар, халықтың өмір сапасын 
түбегейлі жаңа деңгейге көтер-
мек. Дамыған елдердің тәжіри-
бесі көрсеткендей, көлік ин-
фрақұрылымын цифрландыру 
– басты бағыттардың бірі. Мы-
салы, Сингапур интеллектуалды 
көлік жүйелерін (ITS) енгізіп, 
жол кептелісін 30%-ға қысқарт-
ты. Германияның Deutsche Bahn 
компаниясы теміржол қозғалы-
сын жасанды интеллект арқылы 
басқарып, жолаушылар ағынын 
тиімді реттеуде. Алдағы жылда-
ры көмірлі аймақ та  көлік қы-
зметін цифрландыруды қолға 
алып, қоғамдық көлікті автомат-
тандырылған бақылау жүйесін 
дамытуы кәдік. Бүгінде экологи-
ялық қауіпсіз инфрақұрылымға 
көшу өзекті. Мәселен, Норвегия 
2040 жылға қарай көмірсутек 
отынынан толық бас тартуды 
жоспарласа, Қытайдың Хэбэй 

провинциясында көмірден бас 
тарту арқылы 3 жылда ауа сапа-
сы 40%-ға жақсарған. Қарағанды 
да «жасыл» экономикаға қадам 
басып келеді. Алдағы 10 жыл-
да Қарағанды облысы күн және 
жел электр станцияларының қу-
атын екі есеге арттырып, энер-
гия тиімділігі бойынша Еуропа 
стандарттарына сәйкес келетін 
инфрақұрылым қалыптастырса, 
сірә да таңқалмаңыз. 

 5G байланысын енгізу арқылы 
мемлекеттік қызметтердің қол-
жетімділігі артып, тұрғындар 
цифрлық инфрақұрылымның 
артықшылықтарын сезінетін 
болады. Жаңа урбанистикалық 
шешімдерге сүйене отырып, Қа-
рағанды облысында компакт-қа-
лалар (compact cities) концеп-
циясы енгізілуі де мүмкін. Бұл 
– экологиялық таза, жаяу жүруге 
ыңғайлы, тұрғындарға барын-
ша қолайлы қалалық ортаны 
қалыптастыруды көздейді. Ал-
дағы уақытта Қарағанды облысы 
көлік, энергетика, цифрлық және 
әлеуметтік инфрақұрылым сала-
ларында озық технологияларды 
енгізу арқылы Қазақстандағы же-
текші өңірлердің біріне айналады. 
Жасыл энергетика, интеллекту-
алды көлік жүйелері, «смарт-қа-
ла» технологиялары, инвестици-
ялық тартылымдылықты арттыру 
– осы бағыттар бойынша жүйелі 
жұмыс жүргізілген жағдайда, 
өңір халықаралық деңгейдегі ин-
новациялық және технологиялық 
орталыққа айналмақ.

Қарағанды болашағы – 
тек өнеркәсіп орталығы ғана 
емес, сондай-ақ «ақылды ин-
фрақұрылымы» бар, тұрақты 
дамуды қамтамасыз ететін өңір 
болуға бағыт алуда. 

Инфографиканы 
жасаған автор

Мүмкіндік шектелгенмен, адам шеттетілмейді
Мемлекет бaсшысы Қасым-Жомарт Тоқаев мүгедектігі бар 

жандарға жан-жақты қолдау көрсету аса маңызды екенін айтқан 
болатын. Оларға жайлы орта құрып, әлеуметтік қолдау көрсетіп, 
жұмыспен қамту – бірінші кезектегі мәселе. Бүгінгі таңда мұн-
дай жандарға мемлекет тарапынан жасалып жатқан қамқорлық 
баршылық. 

Жұмыспен қамту – 
қажеттілік 

Шындығында, мүгедектігі бар 
жандар мұндай халді өздері тілеп 
алған жоқ. Бірі туа бітті жарым-
жан болып өмірге келсе, енді бірі 
түрлі жағдайлар салдарынан кем 
болып қалған. Аймақта мұндай 55 
мың адам тұрып жатыр. Оларды 
әлеуметтендірудің негізгі жолы 
– жұмысқа орналастыру. Сол 55 
мыңның 58%-ы, яғни, 32 152-і 
жұмысқа қабілетті жаста. Қазір-
гі уақытта оның  10 980-і жұмыс 
істеп жүр. Аймақта мүгедектігі 
бар адамдарды жұмыспен қамту 
үлесі – 37,0%. Республика бойын-
ша бұл көрсеткіш – 28,6%.

Былтыр облыстың еңбек мо-
бильділік орталығы мүгедектігі 
бар адамдар үшін 13 арнайы жұ-
мыс орнын құрды. Көру кемістігі 
бар – үш, құлағы естімейтін – жеті, 
барлығы он адам осы бағдарла-
ма бойынша жұмыс тапты. Биыл 
да осынша жұмыс орнын ашу 
жоспары тұр. Орталық директоры 
Нұржан Сыздықовтың айтуынша, 
биыл есту кемістігі бар сегіз адам, 
көзі көрмейтін үш адам және қи-
мыл-қозғалысында ақауы бар екі 
адам жұмысқа орналастырылады. 

– Қазіргі таңда бес ұйымнан 
өтініш келіп түсті. Олар кәсіпо-
рындарында 11 жұмыс орнын 
ашуға ниет білдіріп отыр. Оның 
әзірге төртеуі қабылданды. Атап 
айтсам, Қарағанды қаласында 
«Алтынпласт» жеке кәсіпкері, 
Саран қаласында «Торг-Партнер» 
ЖШС және Абай ауданында «Де-
дал» ЖШС құлақ мүкістігі бар-
ларға жұмыс орнын тауып бе-
руге әзір. Сондай-ақ, Қарағанды 
қаласындағы «Асет inclusivе» 
қоғамдық бірлестігі қимыл-қозға-
лысында ақауы бар бір адамға 
маркетинг бойынша менеджер 
қызметін ұсынды, – дейді Нұржан 
Хамитұлы. 

Мүгедектігі бар адамдарға ар-
налған арнайы жұмыс орындары 

Жансая ОМАРБЕК,
«Ortalyq Qazaqstan»

мемлекет тарапынан субсидияла-
нады. Ол арнайы жұмыс орнын 
толығымен жабдықтауға, атап ай-
тқанда, арнайы құралдарды сатып 
алып, орнатуға және жұмыскердің 
еңбекақысына бөлінеді. Жұмыс 
берушілердің мүдделі болуы да 
сондықтан. Аталған бағдарлама 
бойынша жұмысқа орналасқан мү-
гедектігі бар адамның ай сайынғы 
еңбекақысының 70%-ын мемлекет 
өтейді. Екінші жылында субсидия 
көлемі – 65%, үшінші жылы 60% 
көлемінде есептеледі. 

Облыс әкімінің мүгедекті-
гі бар адамдардың мәселелері 
жөніндегі кеңесшісі Нияз Сүн-
деталиевтің пікірінше, мұндай 
жандардың жұмыс табуына көп 
жағдайда білімінің болмауы кедер-
гі келтіреді. 

– Мүгедектігі бар адамдарда 
көбінесе ынталандыру жоқ. Сол 
үшін біз «Тең қоғам» әлеуметтік 
бейімдеу орталығында компью-
терлік сауаттылық, тіл курстарын 
ұйымдастырдық. Психологтың 

жұмысы арқылы мүгедектігі бар 
адамдарды өзгелермен тіл табы-
сып, байланыс орнатуға, жұмыс 
істеуге ынтасын оятамыз. Заңгер 
еңбек шартын жасасуға көмекте-
седі, адам жұмысқа орналасқан кез-

де бірге жүріп, көрсетеді. Сонымен 
қатар, ықтимал жұмыс берушілер-
де қысқамерзімді тәжірибеден өту 
мүмкіндігі бар. Мүгедектігі бар 
адам өзінің әлеуетін біліп, қандай 
жұмыс істей алатынын анықтау 
үшін жұмыс орындарына экскур-
сия өткізіп тұрамыз, – дейді ол. 

Кедергісіз орта – 
әлеуметтену алғышарты  

Облыстық жұмыспен қамтуды 
үйлестіру және әлеуметтік бағдар-
ламалар басқармасы ұсынған дерек 
бойынша аймақта 1 080 әлеумет-
тік инфрақұрылым нысаны толық 
бейімделген. Бұл – мүгедектігі бар 
адамдардың заңды құқықтарын 
қамтамасыз ету және олар үшін қол-
жетімді ортаны қалыптастыру мақ-
сатында қолға алынған шаралар-
дың негізгісі. Қазіргі уақытта осы 
бағытта Қазақстан Республикасын-
да 2025-2030 жылдарға арналған 
инклюзивті саясат тұжырымда-
масы, «AMANAT» партиясының 

2023-2027 жылдарға арналған жол 
картасы және Мемлекет басшысы-
ның тапсырмасы бойынша әзірлен-
ген «Халықпен бірге» жобасы іске 
асырылуда.

«AMANAT» партиясының 

жол картасында 2023-2027 жыл-
дар аралығында интерактивті қол-
жетімділік картасына енгізілген 40 
мыңнан астам нысанды бейімдеу 
бойынша жұмыс көзделген. Жыл 
сайын осындай объектілердің 20%-
ы бейімделеді. Сәйкесінше, 2027 
жылы 100%-ы бейімделеді деп 
жоспарланған. Бейімделген ны-
сандардың ішінде 129 денсаулық 
сақтау, 279 білім беру, 191 мәдени-
ет, 124 сауда және қызмет көрсету, 
31 спорт, 9 әлеуметтік қорғау ныса-
ны бар. Сонымен қатар, 229 мем-
лекеттік және квазимемлекеттік 
ұйым бейімделді. 

– Бұқар жырау даңғылы бой-
ындағы «Шахтер» стадионынан 
теміржол вокзалына дейінгі жүр-
гіншілер жолын мысалға келтіргім 
келеді, – дейді бірінші топ мүге-
дегі Найман Жақсығорин. – Жаңа 
жабындар тегіс төселген, көл-
беу бұрыш қауіпсіз жүріп, түсуге 
ыңғайлы. Осының арқасында мен 
Н.Әбдіров атындағы спорт сарайы-

на, орталық саябаққа, Кеншілер мә-
дениет сарайына, «City Mall» сауда 
ойын-сауық орталығына және басқа 
да әлеуметтік-мәдени нысандарға 
емін-еркін бара аламын. Сондай-ақ, 
көптеген автобустар пандустармен 
жабдықталған, қоғамдық көліктер-
де, яғни, автобустарда мүгедектігі 
бар адамдар үшін жол жүру ақысы 
тегін. Жалпы, Қарағанды қаласын-
да мүгедектігі бар адамдарға қол-
жетімділікті қамтамасыз ету бой-
ынша жұмыс белсенді жүргізіліп 
жатыр деп айта аламын. 

Осы ретте аталған нысандардың 
әлеуметтік бейімделуіне мемлекет 
тарапынан бақылау жасалатынын 
айтып өткен орынды. Әлеуметтік 
қорғау саласындағы реттеу және 
бақылау комитетінің Қарағанды об-
лысы бойынша департаменті өткен 
жылдың қорытындысы бойынша 
мемлекеттік басқару, денсаулық 
сақтау, әлеуметтік қорғау, мәдени-
ет, жеке кәсіпкерлік, сауда және 
басқа да салалардағы әлеуметтік 
инфрақұрылым объектілеріне 134 
тексеру жүргізді. Оның ішінде, 43-
і  профилактикалық бақылау шең-
берінде, 52-і  жоспардан тыс, 39-ы 
прокуратура органдарының тала-
бымен ұйымдастырылды. 

– Тексеру қорытындысын-
да анықталған бұзушылықтарды 
жою туралы 68 ұйғарым берілді, 
11,8 млн теңгеден астам сомаға 67 
әкімшілік айыппұл салынды. Ны-
сандардың меншік иелеріне алғаш 
рет анықталған бұзушылықтарды 
жою туралы нұсқамалар беріл-
ді. Нұсқама белгіленген мерзімде 
орындалмаған жағдайда айыппұл 
салынады, – делінген департамент 
баспасөз қызметінің хабарламасын-
да. 

Әлеуметтік көмек 
жан-жақты

Президент тапсырмасына сай 
мүгедектігі бар адамдардың өмір 
сүру сапасын жақсарту мақсатын-
да жан-жақты қолдау шаралары 
жүзеге асырылып жатыр. Мәселен, 
инватакси мүмкіндіктері молайды. 
Қоларбаға таңылғандар ғана емес, 
оның көмегін психикалық, аутистік 
бұзылыстары бар балалар да қолда-
на алады. Аймақта инватакси қы-
зметінде 100-ден астам көлік бар. 
Қазіргі таңда Астана мен Алматы 
қаласында тұратын мүгедектігі бар 
азаматтар Яндекс Go мобильді қо-

сымшасы арқылы «Инватакси» қы-
зметін қолдана алады. Бұл пилоттық 
жоба ретінде биылдан бастау алды. 
Алдағы уақытта біздің өңірге де ке-
луі әбден мүмкін. 

Былтыр алғаш рет қоларбалар-
ды жөндейтін сервис орталығы 
Қарағандыда ашылды. Орталық 
жоспары бойынша жылына 300 қо-
ларба жөндейді. 

Мүгедектігі бар адамдарға не-
месе мүгедек бала асырап отырған 
отбасы мүшелеріне мемлекеттік 
гранттар мен микронесиелер беріліп 
келеді. Мәселен, былтыр 11 мемле-
кеттік грант жеті мүгедектігі бар 
адамға және мүгедек бала асыраушы 
төрт отбасына бұйырды. Ал, шағын 
несиелер 339 адамға берілді. 

Мүгедектік тобын белгілеу үшін 
медициналық-әлеуметтік сараптама 
жүргізудің сырттай форматы кеңі-
нен қолданыста. Ол 30 нозология  
бойынша іске асады. Жыл басынан 
бері елдің барлық  өңірлерінен 8,5 
мыңнан астам өтінім қаралды. Ал, 
былтыр 96,9 мыңнан астам өтінім 
сырттай форматта қаралыпты. Бұл 
– куәландырудан өткен мүгедектігі 
бар адамдардың жалпы санының 
37,4%-ы. 

Бұл – Ұлттық қоғамдық сенім 
кеңесінің VI отырысында Мемлекет 
басшысының ерекше қажеттіліктері 
бар адамдар үшін барынша қолайлы 
жағдай жасау, олардың инстанци-
яларға жүгіріп, қағазбастылықтан 
арылту бойынша тапсырмасынан 
кейін қолға алынған шара. Сырттай 
куәландыру әкімшілік және бю-
рократиялық кедергілерді жоюға, 
медициналық-әлеуметтік сарапта-
ма ашықтығын қамтамасыз етуге, 
сыбайлас жемқорлық тәуекелдерін 
азайтуға бағытталған. Сонымен қа-
тар, мүгедектігі бар адамдарды ұзын 
сонар кезек күтуден «босатады». 

Бәріне тең мүмкіндік берілетін 
инклюзивті қоғам қалыптастыру 
– Президент Қасым-Жомарт Ке-
мелұлы Тоқаевтың реформалары-
ның маңызды басымдықтарының 
бірі. Бұл дегеніміз – медициналық 
көмекке тең әрі әділ қолжетімділік, 
сапалы білім, жұмыспен қамту және 
әлеуметтік бейімделуге арналған 
мүмкіндіктер. 

«Қарызсыз қоғам» 
ұлттық жобасының ай-
мақтағы мамандары не-
сие бойынша 90+ күннен 
аса берешегі бар облыс 
тұрғындарына тегін заң-
герлік қызметтер көрсе-
теді. 

Сарапшылар құқықтық тал-
дау-құжаттармен танысып, одан 
арғы іс-қимылдар бойынша ұсы-
ныстар айтады. Берешекті қайта 
құрылымдауға жәрдемдеседі. 
Яғни, төлемді кейінге қалды-
ру, жаңа кестесін жасату, қайта 
қаржыландыру, кредитор бас 
тартқан кезде уәкілетті орган-
дарға шағым беру, жеке тұлға-
ның банкроттық туралы өтініш 
беруі және одан әрі сүйемелде-
уді жүзеге асырады. Сондай-ақ, 
сотқа дейінгі тәртіппен нота-
риустың атқарушылық жазба-
сының күшін жою, бұғаттауды 
алып тастау және шоттарды ашу, 
банктермен, микроқаржыұй-
ымдармен және коллекторлық 
агенттіктермен дауларды рет-
теу, талап арыздарды құрасты-
ру, сот кабинеті арқылы беру, 
өтініштерді дайындау сынды 
қызметтерді көрсетпекші. 

«Қарызсыз қоғам» – аймақта 
«AMANAT» партиясының ба-
стамасымен былтырдан іске 
асырылып жатқан жоба. Ол қа-
зақстандықтардың қаржылық 
сауаттылығын арттыруға бағыт-
талған. Жобаның арқасында 
қатысушылар қаржылық сауат-
тылықтарын арттырып, өз қара-
жатын ұтымды пайдалануды үй-
ренеді. Оған кез келген жастағы 
адам қатыса алады. 

Былтыр жоба аясында облы-
стың 9 мыңнан астам тұрғыны 
оқу курсынан өтті.  

Өз тілшімізден

● ӘЛЕУМЕТТІК ҚОЛДАУ 

«Қарызсыз 
қоғамнан» 
тегін кеңес

Сенгіштік сан 
соқтырады

«Құқықтық мемлекетте 
қылмыс əлеміне орын жоқ, қа-
рақшылықты түп-тамырымен 
жою қажет», – деген Президент 
жеке адамнан бастап, тұтас 
қоғамның қауіпсіздігін қамтама-
сыз ету – мемлекет үшін страте-
гиялық маңызы бар басымдық 
екеніне тоқталған болатын. Қа-
сым-Жомарт Тоқаевтың айтуын-
ша, көптеген елде, тіпті, кейбір 
дамыған мемлекеттердің өзінде 
қылмыс пен тəртіпсіздік өршіп 
тұрғанына қарамастан, еліміз-
де қауіпсіз қоғам құру жолында 
едəуір жетістікке жеттік. Кө-
шедегі, қоғамдық орындардағы 
қылмыс пен заңсыздық тый-
ылып келеді. 

Мəселен, Қарағанды облы-
сында 316 білікті тергеуші мен 
анықтаушылар қарақшылық, 
мал ұрлығы, тонау, кісі өлтіру 
жəне тағы басқа қылмыстарды 
тергеп-тексеруде. 

Қарағанды қаласының по-
лиция басқармасына қарасты 
Октябрь полиция бөлімінің ба-
стығы, полиция подполковнигі 
Арман Меллятов өздері қызмет 
көрсететін аумақта 2024 жыл-
да тіркелген қылмыстық құқық 
бұзушылықтардың жалпы саны 
590-нан 494 дейін төмендегенін 
айтады. Одан бөлек, тіркелетін 
қылмыстардың дені – шағын 
жəне орташа ауырлықтағы са-
натқа жатады. Олардың саны да 
кемі отыз пайызға азайған. Поли-
ция подполковнигі жеке тұлғаға 
қарсы қылмыстар да 15 пайы-
зға төмендегенін айтады. Тіпті, 
мүліктік құқық бұзушылықтар-
дың өзі 20 пайызға кеміген. 

– Алайда, қабылданған ша-
раларға қарамастан, алаяқтық 
əрекеттер саны жоғары болып 
қала береді. Технологияның да-
муымен интернеттегі қылмы-
стардың саны өсіп келеді. Өт-
кен жылы интернет-алаяқтық 
148-ден 178 жағдайға дейін өсті. 
Интернет-алаяқтықты азайту 
үшін полиция бөлімінің қыз-
меткерлері жалпы білім беретін 
оқу орындарының қызметкер-
лерімен, ірі кəсіпорындарда ең-
бек ұжымдарымен тұрақты кез-
десулер мен дəрістер өткізеді. 
Интернеттегі қауіпсіздік бойын-
ша ұсыныстары бар буклеттер 
мен жадынамалар таратылады. 
Бірақ, біздің тұрғындар сен-
гіштіктің салдарынан əлі күнге 
дейін алаяқтардың арбауына тап 
болуда, – дейді Арман Меллятов. 

Қарағанды тұрғыны, атап 
айт қанда, əйел адам өткен 
жылғы шілдеде полициядан 
көмек сұрап келген. Айлакердің 
арбауына түскен оның өмірі то-
заққа айналған. Қаскүнем əйел 
адамның сенімін теріс пайда-
ланып, өзін Ұлттық қауіпсіздік 

Адам құқығынан асқан құндылық жоқ
Қауіпсіздік – əр адамның негізгі қажеттілігі. Ал, облыс орталығының тұрғындары өздерін қауіпсіз сезіне ме? Қылмыспен күресу 

үшін қандай шаралар қабылдануда жəне олар жеткілікті ме? Мəселен, облыстың полиция департаментінің дерегіне сүйенсек, өткен 
жылы облыста жеті мыңнан астам қылмыс тіркелген. Бұл көрсеткіш бұрнағы жылдармен салыстырғанда едəуір төмен. Сарапшы-
лар оң өзгерістің басты себептері ретінде əлеуметтік факторларды, экономикалық жағдайды жəне құқық қорғау саласындағы ауқым-
ды реформаларды атап өтуде. Одан бөлек, жұрттың сана-сезімінде бетбұрыс болып, құқықтық мəдениеті де артып келеді. Мемлекет 
басшысы Қасым-Жомарт Тоқаев «Əділетті Қазақстан: заң мен тəртіп, экономикалық өсім, қоғамдық оптимизм» атты Қазақстан 
халқына Жолдауында өзінің басты міндеттерінің бірі – Қазақстанды қауіпсіз əрі жайлы елге айналдыру екенін айтқан болатын. 

Салтанат ІЛИЯШ,
«Ortalyq Qazaqstan»

на өз еркіңмен қанжар ұстатқан-
мен бірдей. Осы жағдайдан-ақ 
біз өтірік пен манипуляция 
арқылы сенімге селкеу түсетіні-
не көзімізді жеткізуге болады, – 
дейді полиция подполковнигі. 

«Тиімді тергеу – 
əділеттілік кепілі»

Қазір Октябрь полиция 
бөлімі қызмет көрсететін ау-
мақ бұрынғыдай емес. Осыдан 
біраз жыл бұрын тұрғындар 
кешкі уақытта көшеде жалғыз 
жүруге қорықса, тиімді жұмыс 
өз нəтижесін беріп, облыс ор-
талығының Майқұдық бөлігі де 
қауіпсіз ауданға айналған. Одан 
бөлек, қарағандылықтар кез 
келген қылмыстың əділ терге-
летініне сенімді. Полиция под-
полковнигі қылмыстық құқық 
бұзушылықтарды тергеп-тексе-
руге де тоқталды. Ол «Тиімді 
тергеу – əділеттіліктің кепілі» 
дейді. 

Мəселен, 2024 жылы аталған 
полиция бөлімінде 1537 қылмы-
стық іс тергеуде болсан, оның 
760-ы – сəтті аяқталған. 

– Өткен жылы сотқа 247 іс жі-
берілді. Бұл тергеу жəне анықтау 
бөлімшелері жұмысының бел-
сенділігін көрсетеді. Сотқа дей-
інгі жедел тергеу аясында 127 іс 

етеді. 2024 жылы арнайы емдеу 
профилактикалық мекемесіне 
алкоголизмнен зардап шеккен 45 
адам жіберілді. Сондай-ақ, тоғыз 
мыңнан астам əкімшілік мате-
риалдар жасалды. Олар бойын-
ша 372 адам əкімшілік қамауға 
алынды, – дейді Арман Мелля-
тов. 

Тұрмыстағы зорлық -
зомбылық əлі бар

2024 жылы Октябрь поли-
ция бөлімі отбасындағы тұрмы-
стық қатынастар саласында 1365 
құқық бұзушылық тіркеген. Бұл 
аталған проблеманың əлі де 
өзектілігін көрсетеді. Учаскелік 
полиция инспекторлары зор-
лық-зомбылық фактілерінің де 
алдын алумен айналысатынын 
айту керек. Одан бөлек, аудан-
ның əлеуметтік қызметтерімен, 
медициналық мекемелермен 
жұмыс жолға қойылған. Жұ-
мыс барысында оларға белгілі 
болған барлық фактілер туралы 
учаскелік полиция инспекторла-
рына дереу хабарланады.

Аталған аудандағы үйлердің 
бірінде күйеуі жүйелі түрде жан-
жал шығаратын болғанымен, əй-
елі полициядан көмек сұрамаған. 
Аталған фактіні үй тұрғын-
дарымен əңгімелесу кезінде 
учаскелік инспектор анықтайды. 
Əйелмен сөйлесу нəтижесінде ол 
күйеуінің тарапынан тұрмыстағы 
зорлық-зомбылыққа ұшырайты-
нын растағанымен, полицияға 
арыз жазудан бас тартқан. Соған 
қарамастан, инспектор Əкімшілік 
құқық бұзушылық туралы ко-
дексінің 73 бабы бойынша отба-
сылық-тұрмыстық қатынастар 
саласындағы құқыққа қайшы 
əрекеттер бойынша əкімшілік 
хаттама жасап, істі ілеспе мате-
риалдармен бірге сотқа беруге 
бастамашы болған. Сот құқық 
бұзушыны 10 тəулікке əкімшілік 
қамауға алған жəне учаскелік 
полиция қызметкерінің өтініш-
хатына сəйкес, 3 ай мерзімге дей-
ін мінез-құлқына ерекше талап 

қойған. Бұл полиция тарапынан 
тұрақты бақылауды білдіреді. 

– Осы шаралардан кейін 
көршілерден де, жұбайынан да 
шағымдар түскен жоқ. Өкініш-
ке қарай, бұл – тұрмыстық зор-
лық-зомбылық құрбандарының 
үнсіз қалуды жөн көруінің бір 
ғана көрінісі. Сондықтан, от-
басындағы зорлық-зомбылық 
фактілері туралы білсеңіз, 102 
нөміріне хабарлау керек. Оны 
жасырын түрде жасауға бола-
ды жəне міндетті түрде хабар-
ламаға қатысты тексеру жүр-
гізіледі. Азаматтар кез келген 
күдікті əрекеттер немесе құқық 
бұзушылықтар туралы хабарла-
уы – полицияға оларды тезірек 
анықтауға мүмкіндік береді, – 
дейді полиция подполковнигі. 

лары түрлі қызметтер мен оқу 
орындары өкілдерінің қаты-
суымен жедел-профилактика-
лық іс-шаралар мен түнгі жұ-
мыстарды белсенді жүргізеді. 
Өткен жылы 535 əкімшілік 
құқық бұзушылық анықталды, 
42 қолайсыз отбасы жəне кəме-
летке толмаған 34 бала про-
филактикалық есепке алынды. 
Сотқа ата-ана құқығынан айы-
ру туралы 6 өтініш жолданды, 
оның үшеуі қанағаттандырыл-
ды. Сондай-ақ, кəмелетке тол-
мағандарды мамандандырылған 
оқу орындарына жіберу туралы 
үш өтініш рəсімделді, – дейді 
Арман Меллятов. 

Кəмелетке толмағандар ара-
сындағы қылмыс саны қабыл-
данған шараларға қарамастан 

жолданды, бұл – жұмыстың же-
делдігі мен тиімділігінің кепілі. 
Одан бөлек, азаматтар қазір өз-
генің конституциялық құқықта-
рын бұзбауға тырысады. Бұл да 
тергеу мен анықтау жұмысында 
өз нəтижесін беруде, – дейді Ар-
ман Меллятов. 

Əрине, қылмыстарды ашу 
жəне тергеп-тексеру ғана емес, 
оның алдын алу да маңызды. 
2024 жылы қабылданған ша-
ралар бұрын қылмыс жасаған 
адамдар тарапынан жасалатын 
құқық бұзушылықтарды азай-
тқан. Бұл ретте учаскелік по-
лиция инспекторларының қыз-
метін ерекше атау керек. Атап 
айтқанда, ізін суытпай 120 қыл-
мыс ашылған. Өткен жылы Ок-
тябрь полиция бөліміне қарасты 
учаскелік полиция инспекторла-
ры 1146 адамды профилактика-
лық есепке алған. Оның 182-і – 
маскүнемдер, нашақорлар жəне 
отбасы жанжалшылары. Бұл 
өз кезегінде қылмыстың алдын 
алуға септігін тигізеді. 

комитетінің қызметкері ретінде 
таныстырып, небары үш айдың 
ішінде 30 млн теңгеден астам 
қаражатын иемденген. Жеке 
жинағындағы ақшаны алумен 
қатар, алаяқ түрлі банктерден 
несие алуға мəжбүрлеген. Поли-
цияға жүгінген əйелдің бойында 
қорқыныш пен шарасыздық қана 
болғанын айтады Арман Мелля-
тов. 

– Сенім – жақсы қасиет. Бірақ, 
біреуге риясыз сену – оның қолы-

Атқарылатын шаралардың 
дені құқық бұзушылықтардың 
алдын алуға жəне қауіпсіз əле-
уметтік ортаны құруға бағыт-
талған. 

– Біз медицина мекеме-
лерімен жəне ұйымдарымен 
маскүнемдермен, нашақорлар-
мен жұмыс істеу бойынша өза-
ра іс-қимылды жүзеге асыра-
мыз. Бұл қауіпті жағдайға тап 
болған адамдарды дер кезінде 
анықтауға жəне емдеуге ықпал 

Бала неге 
қылмыс жасайды?
Жасөспірімдер арасындағы 

қылмыс – қоғамдағы ең өзек-
ті мəселенің бірі. Бұл – тек заң 
бұзушылық емес, сондай-ақ, 
олардың өміріне жəне бола-
шағына теріс əсері бар əлеумет-
тік мəселе. Оған, əрине, əр түрлі 
себеп бар. Мəселен, отбасын-
дағы зорлық-зомбылық, ата-а-
на бақылауының жекіліксіздігі, 
əлеуметтік-экономикалық си-
яқты көптеген факторлар буы-
ны қатпаған баланың қылмыс 
жолына түсуіне ықпал етеді. 
Жалпы, жасөспірімдер ұрлық, 
тонау, бұзақылық, дене жарақа-
тын келтіру, есірткі тарату жəне 
қолдану, киберқылмыстарға ба-
рады. 

Елімізде жасөспірімдер 
арасындағы қылмыс мəселесі-
не бала көңіл бөлінуде. Соңғы 
жылдары мемлекет тарапынан 
жасөспірімдердің құқықтарын 
қорғау жəне қылмыстың алдын 
алу бойынша бірқатар шаралар 
қабылданды. Алайда, бұл мəсе-
ле əлі де өзекті. 

– Кəмелетке толмағандар 
үшін қауіпсіз орта құру үшін 
ювеналды полиция инспектор-

күрт өскенін айтады полиция 
бөлімінің бастығы. Мəселен, 
биылғы қаңтар айының басында 
учаскелік полиция инспекторы 
бекітілген учаскені патруль-
деу кезінде есірткі заттарын 
жарнамалайтын хабарландыру-
ларды тапқан. Ал, сол күні 15 
жəне 14 жастағы екі жасөспірім 
ұсталған. Олар «ОЛХ» қосым-
шасы мен Telegram-дағы ха-
барландырулар арқылы жұмыс 
ұсынамын дегендермен сөй-
лесіп, не жазылғанын білместен, 
қала көшелерінде хабарландыру 
жапсырған. Аталған факт бойын-
ша Қылмыстық кодекстің 299-1 
бабы бойынша қылмыстық іс 
қозғалған. Яғни, жасөспірімдер 
есірткі, психотроптық заттарды 
немесе сол тектестерді, прекур-
сорларды насихаттау немесе 
заңсыз жарнамалау бойынша 
үш жылдан алты жылға дейінгі 
мерзімге бас бостандығынан ай-
ырылуы мүмкін. 

Арман Меллятов ата-а-
наларды балаларға құқық 
бұзушылықтың салдарын, 
қылмыстық жаза мен бас бо-
стандығынан айыру түріндегі 
жазаның мерзімін талқылауға 
шақырады. 

Қарағанды қаласының полиция басқармасына қа-
расты Октябрь полиция бөлімінің бастығы, полиция 
подполковнигі Арман Меллятов өздері қызмет көрсе-
тетін аумақта 2024 жылда тіркелген қылмыстық құқық 
бұзушылықтардың жалпы саны 590-нан 494 дейін төмен-
дегенін айтады. Одан бөлек, тіркелетін қылмыстардың 
дені – шағын жəне орташа ауырлықтағы санатқа жата-
ды. Олардың саны да кемі отыз пайызға азайған. Поли-
ция подполковнигі жеке тұлғаға қарсы қылмыстар да 
15 пайызға төмендегенін айтады. Тіпті, мүліктік құқық 
бұзушылықтардың өзі 20 пайызға кеміген. 

Əрине, қылмыстарды ашу жəне тергеп-тексеру ғана 
емес, оның алдын алу да маңызды. 2024 жылы қабыл-
данған шаралар бұрын қылмыс жасаған адамдар тара-
пынан жасалатын құқық бұзушылықтарды азайтқан. 
Бұл ретте учаскелік полиция инспекторларының қы-
зметін ерекше атау керек. Атап айтқанда, ізін суытпай 
120 қылмыс ашылған. Өткен жылы Октябрь полиция 
бөліміне қарасты учаскелік полиция инспекторлары 
1146 адамды профилактикалық есепке алған. Оның 182-і 
– маскүнемдер, нашақорлар жəне отбасы жанжалшыла-
ры. Бұл өз кезегінде қылмыстың алдын алуға септігін 
тигізеді. 

Мəселен, биылғы қаңтар айының басында 
учаскелік полиция инспекторы бекітілген учаскені 
патрульдеу кезінде есірткі заттарын жарнамалайтын 
хабарландыруларды тапқан. Ал, сол күні 15 жəне 
14 жастағы екі жасөспірім ұсталған. Олар «ОЛХ» 
қосымшасы мен Telegram-дағы хабарландырулар 
арқылы жұмыс ұсынамын дегендермен сөйлесіп, не 
жазылғанын білместен, қала көшелерінде хабарлан-
дыру жапсырған. Аталған факт бойынша Қылмы-
стық кодекстің 299-1 бабы бойынша қылмыстық іс 
қозғалған.

● РЕСМИ

Тауар 
белгілеріне 
талап 
күшейді

Бүгінде Қазақстанда 
контрафактіге қарсы күрес 
– өзекті тақырыптардың 
бірі. Өйткені, экономика-
ның кез келген саласында 
контрафактілік тауарды 
табуға болады. Елде кон-
трафактілік өнімнің тара-
луына халықтың сатып 
алу қабілетінің төмендеуі, 
қоғамның контрафактілік 
өнімге салыстырмалы түр-
де толерантты қатынасы 
кері ықпал етеді. Мұнымен 
күрес, ең алдымен, тұты-
нушыларды денсаулыққа 
қауіпті сапасыз тауарлар-
дан қорғау шарасы екенді-
гін естен шығармаған лəзім. 
Отандық бренд атаулысын 
ілгерілету үшін контрафак-
тіге қарсы күрес маңызды. 

Тауар белгілерін немесе ұқ-
сас белгілерді заңсыз пайдалану 
мəселесі барлық жерде кездеседі. 
Əдетте, мұндай жағдаят тауар 
белгілері иелерінің мүдделері-
не нұқсан келтіріп, материалдық 
пайда алу туралы жосықсыз ни-
етке қатысты өріс алып жатады. 
Осындай заң бұзушылықтарға қа-
зақстандық жəне шетелдік бизнес 
субъектілері тап болады. Тəртіп 
бұзушылық  көбіне өз дəрежесіне 
сайма-сай ұқсас тауар белгілері, 
не болмаса, арнаулы белгілері 
орналастырылған тауарларды 
Қазақстанға заңсыз əкелумен ті-
келей де, жанама да байланысты. 
Заңсыздық тауар таңбасы иесінің 
түпнұсқа тауарлар мен тауарларды 
əкелуге келісімінің болмауынан 
туындайды. Басқаша айтқанда, 
бұл – жалған тауарлар. Түпнұсқа 
тауарларды заңсыз əкелу жəне 
сату («сұр импорт», «параллель-
дік импорт» дейді ауызекі тілде) –  
тұтынушыға  жанама əсер ететін, 
бірақ, қазақстандық өндірушілер 
мен ресми дистрибьюторлар-
дың қызметіне ауыр əсер ететін 
құқықбұзушылық.

Өнімнің сыртқы түрін, оның 
дизайнерлік шешімдерін қолдан 
жасау ең жалған санаттағы заттар-
да жиі кездеседі. Мəселен, бұған 
балалар ойыншықтары, киім мен 
аяқ киім, ұсақ тұрмыстық элек-
троника жəне аксессуарлар, түрлі 
сағаттар, батареялар, тұрмыстық 
химия жəне парфюмерия жатады. 
Қолданыстағы заңнама Қазақстан 
Республикасының аумағында 
қорғалатын тауар таңбасын пай-
далану оның иесінің келісімімен 
ғана мүмкін болатындығын бел-
гілейді. Иесінің келісімінсіз пай-
далану тауар белгісіне айрықша 
құқықты бұзу деп танылады. 
Осыған байланысты, заңсыз тау-
арлардың нарыққа кіруіне жəне 
таралуына жол бермеу үшін мына-
дай шаралар ұсынылады. Бірінші-
ден, Қазақстан Республикасында 
тауар белгісін тіркеу (Қазақстан 
Республикасы əділет министр-
лігі «Ұлттық зияткерлік меншік 
институты» РМҚК немесе Қа-
зақстанда таратылатын Халықара-
лық зияткерлік меншік ұйымына 
ұлттық өтінім беру арқылы іске 
асады. Екіншіден, кеден орган-
дарына жүгіну жолымен тауар 
белгісін Кеден тізіліміне енгізуге 
болады. Үшіншіден сот тарабына 
жүгіну жолымен. Жəне төртінші-
ден, бұзылған құқықтарды қорғау 
үшін мемлекеттік Əділет немесе 
экономикалық тергеу органдары-
на жүгінуге болады.

Қазақстандық қоғамның кон-
трафактіге төзбеушілігін қалып-
тастыруға, зияткерлік меншікті 
парапар құқықтық қорғау тəсілі 
ретінде заңнаманы дамыту мен 
жетілдіруге ұмтылу қажет. Бұл 
өз кезегінде қазақстандықтардың 
салауатты өмір сүру ұзақтығын 
арттырады. Контрафакт көлемін 
азайтады, əрі қолайлы бəсеке-
лестік ортаны қалыптастырады. 
Қазақстандық  өнімнің сапасын 
жақсартады, «көлеңкелі» нарықты 
қысқартады. Сондай-ақ, қазынаға 
салық түсімдерін арттырады.

Арай АБИКЕЕВ, 
Қарағанды облысы əділет 

департаментінің 
зияткерлік меншік 

құқықтары бойынша 
бөлімінің бас маманы

– Нұрбибі Абсадыққызы, 
«Жұмысшы мамандықтары-
ның жылында» еліміздің бар-
лық өңірлерінде еңбек ада-
мының имиджін ілгерілету, 
жұмыс берушілермен ынты-
мақтастықты кеңейту шара-
лары қолға алынған. Сіздер 
жылына жүздеген еңбек ада-
мын дайындап шығарасыздар. 
Бүгінде елімізге қандай маман 
тиімді, қалай ойлайсыз?  

– Жұмысшы – мерейлі маман-
дық. Сондықтан, еңбек нарығын-
да білікті жұмысшы мамандарға 
сұраныс жоғары. 

Жалпы, Қазақстанның эконо-
микасын алға сүйрейтін – техника-
лық, өндірістік, ақпараттық жəне 
қызмет көрсету салаларының 
мамандары. Қоғамға құрылыс-
шылар, механиктер, электриктер, 
IT-мамандар, технологтар, дəне-
керлеушілер, энергетиктер секілді 
кəсіби білікті жұмысшылар аса 
қажет. 

Ə.Сағынов атындағы Қараған-
ды техникалық университетінің 
Инновациялық технологиялар 
колледжі дəл осы сұранысқа ие 
мамандықтарды оқытуда озық 
білім ордасына айналып отыр. 
Əрине, қазіргі таңда Қазақстан-
ның экономикасы мен өндірісін 
дамыту үшін жұмысшы маман-
дықтарының рөлі айрықша ар-
тып келеді. Осыған байланысты 
2025 жыл елімізде «Жұмысшы 
мамандықтарының жылы» деп 
жарияланып, техникалық жəне 
кəсіптік білім беру саласына 
ерекше назар аударылуда. Жоға-
ры сұраныстағы білікті жұмыс-
шы мамандары қоғамға əрдайым 
керек. Біздің түлектер диплом 
алған күннің ертеңінде еңбекке 
араласады. Жұмысшы маман-
дықтарының жалақысы тұрақты 
əрі жоғары болғандықтан, зерделі 
жастарға бұл жұмыстар ұнайды. 
Қаржылық тұрақтылық бар жерде 
шығармашылық жəне кəсіпкерлік 
мүмкіндіктерге де жол ашыла-
ды. Мысалы, оларға еңбек адамы 
ретінде өз кəсібін дөңгелетіп, та-
бысты болуға талпынуға бірнеше 
жол ашық. 

– Жалпы, өңірдегі жастар 
колледжді жалпақ тілмен «Кит» 
деп атайтынын білеміз.  Егер 
тарқатып айтсақ, Инновация-
лық технологиялар колледжі 
қазіргі таңда қандай маман-
дықтарды оқытуға басымдық 
береді? 

– Инновациялық технология-
лар колледжі 2016 жылы Ə.Сағы-
нов атындағы Қарағанды техника-
лық университетінің құрылымдық 
бөлімшесі ретінде ашылды. Еңбек 
нарығына қажетті жұмысшы ма-
мандықтарын даярлайтын жетек-
ші оқу орындарының бірі атанды. 

«Жұмысшы мамандықтарына 
қызығушылық жоғары»

Ел Президенті Қасым-Жомарт Тоқаев атап өткендей, техникалық жəне кəсіптік білім беру жүй-
есін реформалау – «Жұмысшы мамандықтары жылының» басты қағидасы. Бұл орайда білім беру 
мекемелеріне қойылатын басты талап – болашақ еңбек адамының имиджін ілгерілету, маман даяр-
лаудың сапасын арттыру, жұмыс берушілермен ынтымақтастықты нығайту. 

Бүгінде Қазақстанда кəсіптік-техникалық білім беру жүйесінде 772 колледж жұмыс істейді, онда 
565 мың студент оқиды. 2024 жылдың қорытындысы бойынша техникалық жəне кəсіптік білім бе-
рудегі мемлекеттік тапсырыс көлемі 143 мың орынды құрады, ал студенттердің стипендиясы екі 
есеге өсті. Осы орайда халықаралық деңгейдегі сертификатталған мамандарды оқытып, жұмысшы 
орындарына сапалы маман даярлап отырған Ə.Сағынов атындағы Қарағанды техникалық универ-
ситеті базасындағы Инновациялық технологиялар колледжінің директоры  Нұрбибі Смағұловамен 
əңгімелескен едік. 

Колледжде студенттер теориялық 
білімді тəжірибемен ұштастырып, 
заманауи технологияларды мең-
геріп, 15-ке жуық сұранысқа ие 
мамандықтар бойынша өз ісінің 
кəсіби шебері болуға мүмкіндік 
алады. Жұмысшы мамандықтары 
қатарында 07161300 – Автомо-
биль көлігін техникалық пайдала-
ну, жөндеу жəне қызмет көрсету, 
4S07161304 – Техник-механик, 
07150100 – Машина жасау тех-
нологиясы,  4S07150105 – Тех-
ник-технолог, 07150300 – Токарь 
ісі (түрлері бойынша), 10410200 
– Тасымалдауды ұйымдастыру 
жəне теміржол көлігінде қозға-
лысты басқару, 07150500 – Дə-
некерлеу ісі (түрлері бойынша), 
4S07130603 – Техник-электро-
механик, 4S07151304 – Тех-
ник-металлург, 4S07110404 – Тех-
ник-зертханашы секілді көптеген 
мамандықтар бар. 

Дегенмен, колледждегі пе-
дагогикалық үдеріс мемлекеттік 
заңнамалық жəне нормативтік 
құжаттар негізінде ұйымдасты-
рылады. Жыл сайын 1 қыркүйек-
те нормативтік база мемлекеттік 
органдар тарапынан енгізілген 
өзгерістер мен толықтыруларға 
сəйкес нақтыланады. 

2024 жылы колледждің серік-
тес кəсіпорындарының өкіл-
дерімен бірлесіп негізгі, жалпы, 
техникалық жəне кəсіптік білім 
беру базасында оқыту үшін бар-
лық мамандықтар бойынша 43 
білім беру бағдарламасын əзір-
леді. Барлық білім беру бағдарла-
малары сараптамадан өтті. 

– Колледжге қызығушылар-
дың қарқынын бағамдағымыз 
келеді. Қазір студенттер саны 
қанша? Жалпы, басшы ретінде 
ашық мүмкіндіктер алаңын жа-
сауға басымдық бересіз бе?

– Заманауи көзқарастағы бас-
шы ретінде білім беру саласын-
дағы бүгінгі күрделі міндеттерді 
жақсы түсінемін. Басшының кең 
ауқымда ойлай білуі – колледж-
дегі оқу-тəрбие үдерісін жоғары 
деңгейге көтеруге, озық басқару 
жəне педагогикалық технология-
ларды іс жүзінде енгізуге мүм-
кіндік береді. Осы колледжде 
басшылық қызметте жүруім кол-
леджді қалыпты жұмыс режимі-
нен – дамуға бағытталған жүйеге 
көшіруге мүмкіндік берді. 

2024-2025 оқу жылының ба-
сындағы студенттер саны 682 
адамды құрады. Күндізгі оқу 
бөлімінде 543  студент бар. Тех-
никалық жəне кəсіптік білім не-
гізінде қабылданған білім алушы-
лардың контингенті жыл сайын 
артып келеді. Биылғы 222 білім 
алушыны мемлекеттік тапсырыс 
бойынша қабылдадық. Қазіргі кез-
де білім алушылар шəкіртақымен 

жəне жатақханамен қамтылған. 
Осындай озық жұмыстар нəти-
жесінде Инновациялық техноло-
гиялар колледжі ашық мүмкін-
діктер колледжі ретінде танымал. 
Өзіңіз айтып өткендей, жастарға 
кең мүмкіндік берумен ерекшеле-
неміз. 

– Сөзіңізге қосыламын. 
Мəселен, орта білімді жалғасты-
ра отырып, тау-кен, техника-
лық жəне құрылыс салаларын-
да кəсіптік білім алу жастарға 
ерекше мүмкіндік беретінін 
білеміз. Колледжге мектептен 
енді келген оқушыны бірден 
жас маманға айналдыратын 
бағдарламалардың сəтті жүзеге 
асуына деген ойыңыз қалай? 

– Жалпы білім беретін мектеп 
оқушысына кəсіпті ерте таңдатып, 
өзін-өзі анықтау бағдарламасынан 
өткізу – тамаша мүмкіндік. Біздің 
студенттер колледж қабырғасын-
да жүріп Қазақстан мен шетелдің 
жоғары оқу орындарында білім 
алуды жалғастырғысы келеді. 

Қазірдің өзінде елімізде 
ересектерге қашықтықтан оқу 
арқылы кəсіби білім алуға да 
мүмкіндік бар.  Бұл жастардың 
дамуы мен рухани-адамгершілік 
құндылықтарын нығайтады. Оған 
қоса мемлекеттік жəне орыс тіл-
дерінде білім алу – кең мүмкіндік.  
Елімізде жастар мен ересектердің 

арттырудағы материалдық-тех-
никалық база жайлы айтып өт-
сеңіз... Көбінесе жастар теория-
дан бөлек практиканы ұнатады 
ғой.

– Орта буын мамандарын кəсі-
би даярлау үшін колледжде зама-
науи, үнемі жетілдіріліп отыратын 
материалдық-техникалық база 
бар. Сондай-ақ еңбек нарығын-
дағы сенімді əлеуметтік серіктес-
тер де бар. Олар студенттердің 
100% кəсіби тəжірибеден өтуін 
жəне түлектердің жоғары деңгей-
де жұмысқа орналасуына кепілдік 
береді.

Былтырдан бастап кəсіби 
тəжірибеден өту үшін Қараған-

еңбек нарығында сұранысқа ие, 
бəсекеге қабілетті жəне кəсіби 
тұрғыда мобильді маман болуына 
жағдай жасалған. Оны біздің кол-
ледждің студенттері жақсы біледі. 

Колледждің стратегиялық мақ-
саттарының бірі де сол – колледж 
түлектерінің халықаралық еңбек 
нарығында бəсекеге қабілетті 
болуын қамтамасыз ету. Инже-
нерлік-педагогикалық қызметкер-
лердің кəсіби құзыреттілігін арт-
тыруға жағдай жасаймыз.

– Инженерлік қызметкер-
лердің кəсіби құзыреттілігін 

ды қаласының 60 кəсіпорнымен 
келісімшарт жасалды. Олардың 
қатарында «Maker» ЖШС, «Ре-
монттық-механикалық машина 
жасау зауыты» ЖШС, «Топар» 
басты тарату электр станциясы» 
ЖШС, «Kazcentrnaladka» ЖШС, 
«Укспроект-2006» ЖШС, «Қа-
рағанды Энергоорталығы» ЖШС, 
«Qaztehna» ЖШС, «Kazprom 
avtomatika» ЖШС, «ERP» компа-
ниялар тобы бар. 

Сондай-ақ,  «Тд-Каргормаш» 
ЖШС, «Қарағанды турбомехани-
калық зауыты» ЖШС, «Terricon 

Valley» ЖШС, «№3 Автобус паркі» 
ЖШС, «ҚТМЗ» ЖШС, «АsiАrt» 
ЖШС, «Shubarkol Komir» ЖШС, 
«Kpa Group» ЖШС, «ҚТЖ – 
Жүк тасымалы» ЖШС, «Қазақ-
телеком» ЖШС секілді басқа да 
кəсіпорындар бар.

– Аталған кəсіпорындармен 
жұмыс дуальді оқыту бағдарла-
масы аясындағы келісім негізін-
де жүзеге асырылған шығар? 

– Дəл солай. Дуальді оқыту 
үшжақты келісім негізінде жұ-
мыс істейді. Биыл Ктора-11-22-2 
тобының түлектері оқуын аяқтай-
ды. Бұл топтың студенттері «№3 
Автобус паркі» ЖШС базасында 
«Автомобиль көлігін техникалық 

пайдалану, жөндеу жəне қызмет 
көрсету» мамандығы бойынша 
«Техник-механик» біліктілігін 
игеруде. Үшжақты келісім аясын-
да осы автобус паркіне жұмысқа 
орналасады. 

– Колледж педагогтерінің 
кəсіби құзыреттілігін  қалай да-
мытасыздар? 

– Алдымен методикалық жұ-
мысына тұрақты назар аударамыз. 
Методикалық қызметтің жүйелілі-
гі мен мақсатқа бағытталуы, педа-
гогтердің шығармашылық баста-
маларын мойындау, үнемі дамуды 
мониторингтеу – құзыреттілігін 
арттыруға мүмкіндік береді. Олар-
ды шығармашылық тұрғыда жұ-
мыс істеуге ынталандыру, сон-
дай-ақ жұмыстағы ұжымдық 
мүдде, университет тарапынан 
ұсынылған қолайлы, жайлы, əлеу-
меттік-мəдени жəне ұйымдасты-
рушылық-техникалық жағдай-
лар – бұл колледж педагогтерінің 
кəсіби құзыреттілігін дамытуға 
бағытталған тиімді нəтижеге же-
тудің маңызды құрамдас бөлігі.  
Бұл жағдайлар педагогтердің ба-
стамашылдығын, креативтілігін 
жəне шығармашылық көзқарасын 
дамытуға ықпал етеді.  Сонымен 
қатар, Г.Молдабекова, А.Байду-
латова, У.Аукешова, Г.Умирбе-
кова, Л.Ванфутян, А.Жұпышева, 
Г.Смағұлова, Г.Орымбай, К.Қази-
ева, А.Баймамырова, М.Мақажа-
нова, К.Құрбанова, Ғ.Қабсамет, 
 Е.Жексембеков  сынды оқытушы-
лар тек кəсіби қызметте ғана емес, 
əдістемелік жəне қоғамдық жұ-
мыста да белсенділік танытады. 
Осылайша білім беру үдерісінің 

сапасын арттыруға өз үлестерін 
қосуда. Олар инновациялық оқы-
ту əдістерін енгізе отырып,  автор-
лық бағдарламалар əзірлейді. Ше-
берлік сыныптары мен тренингтер 
өткізу сияқты маңызды жұмыс-
тармен айналысады. Аталған 
оқытушылар колледждегі мəдени, 
əлеуметтік жəне тəрбиелік іс-ша-
раларға белсене қатысып, білім 
алушылардың жан-жақты дамуы-
на ықпал етуде. Олардың əдісте-
мелік жəне қоғамдық белсенділігі 
оқу орнының білім беру үдерісін 
жетілдіруге жəне студенттердің 
сапалы білім алуына айтарлықтай 
əсер етеді.

– Студенттердің бос уақы-
тын қалай ұйымдастырасыз-
дар? 

– Студенттер облыс пен қала 
деңгейінде өтетін спорттық жа-
рыстарға белсене қатысады, сон-
дай-ақ театрлар мен мұражай-
ларға барып, мəдени іс-шараларға 
атсалысады. Жыл сайын студент-
тер арасында колледж түлегі, 
Ұлттық ұланның Батыры Мадияр 
Қайсаровты  еске алуға арналған 
спартакиада өтеді. Құқықтық 
тəрбиелеу бойынша кураторлық 
сағаттар, семинарлар өткізіледі. 
Былтыр құқық қорғау органдары-
ның өкілдерімен жəне түрлі ұй-
ымдардың мамандарымен 20-дан 
астам кездесу ұйымдастырылды. 
Студенттер қоғамдағы заңдар 
мен құқықтық тəртіпті сақтаудың 
маңыздылығы туралы толық ақпа-
рат алады. 

«Біртұтас тəрбие» бағдарла-
масы аясында өткізілетін жарқын 
іс-шаралардың бірі – бірінші курс 
студенттеріне арналған спарта-
киада. Бұл спорттық іс-шара сту-
денттердің денсаулығын физи-
калық тұрғыдан нығайтуға ғана 
емес, сонымен қатар командалық 
рухты, тəртіпті жəне өзара көмек-
ті дамытуға көмектеседі. 

Колледждің ерекше назар ау-
даратын бағыты – бұл студенттер 
мен олардың отбасыларына əле-
уметтік көмек көрсету. Колледж 
студенттердің бастамаларын ба-
рынша қолдай отырып, клубтар, 
секциялар жəне қоғамдық қозға-
лыстарда белсенділіктерін артты-
руға күш салады.  Сонымен қатар, 
сабақ үлгерімі мен колледждің 
қоғамдық жұмыстарына белсе-
не қатысып, ерекше көзге түскен 
студенттер ректордың шəкіртақы-
сына ұсынылады. Атап өтетін 
болсақ, КСИБ 9/23-2 тобының 
студенті А.Нұрбатыров ректор 
шəкіртақысын алады.

– Сіздерде сондай-ақ, ерікті 
жастар  көп екенін білеміз...

– Біздің студенттер қайырым-
дылық пен қамқорлыққа ерекше 
назар аударады. Оған дəлел – 
«Рахмет» волонтерлік клубы. 2017 
жылдан бері колледж студенттері 
«Забота» қарттар үйі мен мүге-
дектерге арналған үйге концерттік 
бағдарлама мен азықтүлік себет-
терін апарады. Сондай-ақ «Лучик 
Надежды» қайырымдылық қо-
рында емделіп, оңалту курсынан 
өтетін мүгедек балаларға да көмек 
көрсетеді. 

Сонымен қатар, студенттерге 
сын тұрғысынан ойлауды, ора-
торлық дағдыларды үйрететін  
«Парасат» дебат клубы жəне жас 
жігіттерді əскери қызметке дай-
ындайтын «Жас Сарбаз» əске-
ри-патриоттық клубы бар. 

2016 жылдан бастап сту-
денттер «KAZENERGY» қа-
уымдастығы арасындағы ынты-
мақтастық туралы меморандум 
шеңберінде Солтүстік-Каспий 
жəне Қарашығанақ жобалары ая-
сында білім алу үшін қаржылық 
көмек алу конкурсына қатысады. 
2016-2024 жылдар аралығында 
колледждің 80-нен астам студенті 
осындай білім гранттарын алған.  

«Жұмысшы мамандықтары-
ның жылында» колледж ұжымы 
білім беру қызметін жетілдіріп, 
студенттерге сапалы білім беруде. 
Түлектеріміздің еңбек нарығында 
бəсекеге қабілетті, сұранысқа ие 
маман болатынына кəміл сенеміз. 

– Əңгімеңізге рахмет!

Сұхбаттасқан 
Аяулым СОВЕТ,

«Ortalyq Qazaqstan»

Суреттер колледж мұрағатынан

– Назерке, облыс халқының 
төртінші бөлігін 14-34 жас ара-
лығындағы жастар құрайды. 
Бұл – 309 258 адам. Сіз облыс-
та «Тәуелсіздік ұрпақтары» 
грантының «Ғылым» бөлімінде 
топ жардыңыз. Грант сомасы 
2 млн теңге сіздің жобаға жет-
кілікті ме? Қазіргі таңда қандай 
жұмыс тар атқарылуда? Қаржы-
ның басым бөлігі жинақты 
басып шығаруға жұмсалатын 
шығар?

– Мен академик Е.Бөкетов 
атындағы Қарағанды университеті 
тарих факультетінің археология, 
этнология және Отан тарихы ка-
федрасында қызмет атқарғаннан 
кейін «Ғылым» бөліміне жобамды 
ұсындым. Қазіргі таңда Қараған-

–  «Мектепке дейінгі ұйым
дарда  оқуды балаларға ойын 
түрінде өткізу міндеттелген. 
Сон дықтан,  кез келген ерте-
гі же лісін өзгертуге  болады. 
Ойын шарты бойынша бай 
баласы Мыстанға «Алтын 
сақамды әперші» дегенде, ол  
«Мен тұрсам отыра алмаймын, 
отырсам тұра алмаймын» дей-
ді. Сонда бала алтын сақаны 
ала қашады. Кенет Мыстан 
тұра қуып, тісін лақтыр ғанда 
баланың тақымдаған тұлпа-
рының аяғы жұлынып кетеді. 
Сол сәтте  бала математика 
әлеміне түсіп кетеді. Әрине,  
көмекке тәрбиеші келеді. Осы 
үрейге толы әлемнен құтылу 
үшін тәрбиеші мен тәрбиеле-
нушілер  тапсырманы орындау
ға кіріседі, – дейді  Мәдина 
Бехмұхамбетова.

Ойын 7 тапсырмадан 
тұрады. Алғашқыда бала  
ұяшықтарға түрлі геометрия
лық  пішіндерді  сәйкестендіріп 
қойып шығуы керек. Одан кей-
ін шатасқан жіптерді ажыра-
тып,  ұяшықтарды  асықтың 
түсіне сәйкестендіруі тиіс. Бұл 
сынақтан сүрінбей өт се,  ар-
найы тесілген асықтарды  түс
теріне және  санның ретіне қа
рай жіптен өткізіп жинақтайды. 

«Қоржындағы асықтар деп 
аталатын» бөлімде  есеп шыға-
рып,  сандардың  құрамын та-
бады.   Бұл алдымен балдыр
ғанның  қол моторикасын 
шынықтырады. Есте сақтау, 
ойлау қабілеттерін дамытады.  
Математикалық амалмен таны-
сады.  

«Тапсырма орындалды, 
енді қамаудан шығамын» де-
генде, мыстан тағы бір тісін 
лақтырады. Сол сәтте бала бәй-
терек басына шығып, сауат ашу 
әлеміне түседі. Мұнда  әр жа-
пырақтарда әріптер жазылған. 
Ережеге сәйкес  оны тәлімгер 
дыбысты бөліп, дауыстыны 
қызыл асықпен, дауыссызды 
көк асықпен белгілеуі шарт. 
Ал, асық сыртында  суреттер 
жапсырылады. Оны  буынға 
бөліп,  санына қарай көк, қы-
зыл, жасыл қоржындарға са-
лады.  Яғни, ойынның бұл 
бөлімінде бала дыбыстық тал-

Ұзындығы 7 метрлік сыр
ғанақтың ең қауіпсіз биіктігін 
анық тау үшін көлбеулік бұрышын 
35° деп алайық. Биіктікті есептеу 
үшін тригонометриялық синус 
функциясын қолданамыз:

**H = 7 * sin(35°) = 7 * 0.5735 
= 4.01 м**

Бұл есептеулерден сырға-
нақтың биіктігі 4 метрден аспауы 
тиіс екенін көреміз. Егер бұрыш 
одан аз болса, сырғанақ қа-
уіпсіз. Бұл мысал мектепте алған 
білімнің өмірдегі маңызын көрсе-

теді. Тригонометрия сәулет және 
құрылыс салаларында кеңінен 
қолданылады. 

Қазақстандағы ең ірі аттрак-
циондардың бірі – «Ailand» шолу 
дөңгелегі (колесо обозрения) Ас
тананың көрікті жерлерінің біріне 
айналды. Оның биіктігі – 65 метр, 
диаметрі – 55 метр, салмағы – 270 
тонна, кабиналардың саны – 36. 
Бұл аттракционға байланысты 
бір сұрақ туындайды: кабиналар 
бірбірінен қандай қашықтықта ор
наласқан?

● ОҚЫ. ҮЙРЕН. ІЗДЕН

Өмірдің өзі – тригонометрия 
Қыста балалардың қауіпсіздігі басты назарда болуы тиіс. 

Саябақтар мен балалар алаңдарында сырғанақтар қойылады. 
Бірақ, олардың биіктігі мен көлбеулігі дұрыс есептелмесе, ба-
лалардың жарақат алуына қауіп бар. Бұнда тригонометрияның 
көмегі зор. Мысалы… 

Кабиналардың орналасу бұры
шын анықтаймыз:

360° : 36 = 10°
 Диаметрі 55 метр болған-

дықтан, шеңбердің радиусы R = 
27,5 м. Осы мәліметтер арқылы ка-
биналар арасындағы қашықтықты 
анықтауға болады. Бұл тригоно-
метрияның сәулет пен инженерия
да қалай қолданылатынын көр-
сетеді. Мектеп оқушылары үшін 
тригонометрияны меңгеру – ҰБТ 
және мемлекеттік емтихандарды 
сәтті тапсырудың маңызды бөлігі. 
Көптеген оқушылар бұл тақырып-
ты күрделі деп есептейді, алайда, 
оны нақты өмірмен байланыстыра 
отырып, игеру әлдеқайда жеңіл. 
Тригонометриялық функциялар 
тек математикада ғана емес, физи-
ка, география, астрономия, тіпті, 
медицина салаларында да қол-
данылады. Функционалды мате-
матикалық сауаттылық – бұл тек 

формулаларды жаттау емес, олар-
ды өмірде қолдана білу. 

Тригонометрия арқылы біз 
көпірлердің беріктігін есептейміз, 
ғимараттардың төбесін дұрыс жо-
балаймыз,  жасанды серіктердің 
орбитасын анықтаймыз. 

Тригонометрия тек мектеп 
бағдарламасының бір бөлігі ғана 
емес, ол – өмірдің ажырамас бөлі-
гі. Қауіпсіздік, сәулет, құрылыс, 
техника, инженерия, күнделікті 
өмірдің қарапайым мысалдары 
да тригонометрияның қажеттілі-
гін дәлелдейді. Сондықтан, бұл 
ғылымды игеру – тек емтихан 
үшін емес, өмірде дұрыс шешім 
қабылдау үшін маңызды.

Ақзер ӘЛМҰХАНБЕТ,
Жамбыл атындағы 

мамандандырылған 
мектеп-лицей-интернатының 

11-сынып оқушысы
ҚАРАҒАНДЫ

Ғылымды мансап деп
қарастырған тиімді 

Назерке АМАНТАЕВА: 

Қазір ғылым мен білімнің 
заманы. Бізге ғалымдар, ин-
женерлер, өнертапқыштар 
ауа дай қажет. Президент «Біз 
көшке ілесетін емес, көшті 
бастайтын елдердің қатарын-
да болуымыз керек. Бір сөз-
бен, ғылыми әлеуетімізді 
арт тыру қажет. Жалпы, осы 
ба ғытта біраз шаруа атқары-
лып жатыр» деген болатын. 

Бүгінде тікелей ғылым-
ның арқасында жастар ме-
дицина, энергетика, техно-
логияда сүбелі жетістіктерге 
жетуде. Облыс әкімінің «Тәу-
елсіздік ұрпақтары» гранты-
ның «Ғылым» аталымының 
жеңімпазы Назерке Аманта-
ева – Е.Бөкетов атындағы Қа-
рағанды университеті, тарих 
факультеті, археология, этно-
логия және Отан тарихы кафе-
драсының оқытушысы. Жас 
маманның жарқын жобасы 
Қарағанды облысының бірін-
ші басшыларына (1932-2024 
жж.) арналған. Біз де жобаға 
қызығушылық таныттық.

өйткені, бұл – өткенді «тірі» күй-
інде сезінудің бірегей мүмкіндігі. 
Архив материалдарын ақтарған-
да бұрын ешкім зер салмаған құ-
жаттарды тауып, жаңа деректер 
ашу – ізденушіге бөлекше серпін 
сыйлайды. Архивте жұмыс істеген 
сайын әрбір құжаттың астарында 
терең тарих, беймәлім деректер 
жатқанын байқайсың. Бір сөзбен 
айтқанда, архивте жұмыс істеу – 
тек зерттеу, тарихты үйрену ғана 
емес, тарихты шынайы түсінудің 
жолы.

– ХХІ ғасыр жастарын ғы-
лымға тартудың жолы не дер 
еді ңіз...

– Жастарды ғылымға тарту 
үшін, ең алдымен, оның қолже
тімді және қызықты болуын қам
тамасыз ету керек. Қазіргі ке
зеңде ақпараттық технологиялар 
да мығандықтан ғылымды әлеу-
меттік желілер арқылы танымал 
ету маңызды. Жастар TikTok, 
YouTube, Instagram сияқты плат-
формаларда көбірек уақыт өткі-
зеді. Сондықтан ғылымды сонда 
насихаттау қажет.

Екіншіден, жастарға қолдау 
керек. Гранттар, стипендиялар, 
ғылыми тағылымдамалар сияқты 
мүмкіндіктер көбейсе, жастар 
ғылымды мансап ретінде қарасты-
ра бастайды. Оған қоса, табысты 
жас ғалымдарды насихаттау да  
зор мотивация.

– Жастардың басым көп-
шілігі соғыс жылдарындағы 
та рихты еске алғанды дұрыс 
көр мейді. Оның жағымды да 
жағымсыз тұстары, «шындығы 
мен өтірігі» бар деп санайды. Сіз 
– тарихшысыз. Тарихшылар-
дың қателесуге құқы бар ма?

– Тарих – өте күрделі және көп
қырлы ғылым. Ол әрдайым жаңа 
деректермен толықтырылып, қай-
та қаралып отырады. Тарихшылар 
қателесуі мүмкін. Бірақ, олардың 
басты міндеті – объективтілік пен 
шындыққа барынша жақын болу.

Соғыс жылдарындағы тарихқа 
қатысты пікірталастар – заңды құ-
былыс. Тарих тек фактілерден ғана 
емес, олардың интерпретация
сынан да тұрады. Бір оқиға әртүр-
лі дереккөздерде түрлі сипатталуы 
мүмкін. Ал саясат пен идеология 
тарихтың қабылдануына әсер 
етеді. Осы тұрғыдан алғанда, 
кейбір зерттеушілердің қателесуі 
мүмкін. Алайда, бұл әдейі бұрма-
лау немесе жалған ақпарат тарату 
дегенді білдірмейді.

– Жинақтың жарық көру 
мер зімі қай уақытқа белгіленді? 
Екін ші бөлімі  жалғасын таба ма?

– «Тәуелсіздік ұрпақтары» 
гран ты 1 жыл ішінде жүзеге асуы 
қажет. Сол себепті, жинақтың 
жа рық көру уақыты 2025 жыл-
дың қарашажелтоқсан айларына 
жоспарланған. Екінші бөлімге 
келсек, егер елден ұсыныс түсіп 
жатса, әрине,  жалғасын табуы 
мүмкін...

– Назерке, әңгімеңізге рах-
мет, ісіңізге табыс тілейміз!

Сұхбаттасқан
 Аяулым СОВЕТ,
«Ortalyq Qazaqstan»

Суреттер кейіпкерден

ды облысының мемлекеттік ар-
хивінде сақталған Қарағанды об-
лысының бірінші басшыларының 
жеке істерімен жұмыс жүріп жа-
тыр. Грант сомасы 2 млн болған-
дықтан, барлық жұмсалатын қара-
жат осы сомаға сәйкестендірілді. 
Жинақ шығару көптеген ізденіс, 
зерттеу жұмыстарын қажет етеді. 
Сол себепті, қаржының басым 
бөлігі басқа қалаларда орналасқан 

архивтер мен кітапханалардағы із-
деніс жұмыстарына бағытталады. 
Жоба бойынша Алматы, Петро-
павл, Жезқазған қалаларына ісса-
парлар жоспарланған еді. Алматы 
қаласындағы Орталық мемлекет-
тік архив, Президент архиві мен 
Ұлттық кітапханада болдық.

– Бизнес емес, «Қарағанды 
об лысының бірінші басшыла-
ры» идеясын жоба ретінде алуға 
не түрткі болды? Жалпы, жинақ 
шы ғарудағы мақсат неде?

– Өзім ғылымда жүргеннен 
кейін осы бағытты негізге алуды 
жөн көрдім. Жобаға «Қарағанды 
облысының бірінші басшылары 
(19322024 жж.)» тақырыбының 
алынуы жеке қызығушылық пен 
тарихи зерттеуге ұмтылыстан 
туындады. Сондайақ, архив құ-
жаттарымен, ресми деректермен 
жұмыс істеу, өңір тарихын терең 
зерттеу маған қызықты. Қараған-
ды облысын басқарған тұлғалар 
туралы, олардың облыстың да-
муына қандай өзгерістер енгізгені 
жөнінде жүйелі зерттеулер аз. 
Сол себепті осындай жинақ әрі 
көпшілікке қызықты оқу құралын 

шығару көзделіп отыр. 
– Жобаңыз зерттеу жұмысы-

на бағытталғандықтан қанша 
адамның ғұмырбаянын қара-
стырдыңыз? Кімдер бар? Бел-
гілі бір саламен шектелдіңіз бе?

– Жобаның хронологиялық 
шеңбері 19322024 жылдар ара-
лығын қамтиды. Қазіргі уақытта, 
Қарағанды облысының мемлекет-
тік архивінде 19361991 жылдар 

аралығындағы Қазақстан КП Қа-
рағанды облыстық комитетінің 17 
бірінші хатшыларының жеке істері 
қарастырылып жатыр. Олар дың 
қатарында Н.Садовников, Х.Пази-
ков, Г.Галайдин, Б.Аши мов және 
тағы басқалар бар. 

Ал, 19321936 жылдардағы 
бас шылар жөнінде ақпаратты сол 
кезең аралығында облыс орталы
ғы болған Петропавл қаласына 
жаз айындағы іссапар барысында 
алу жоспарлануда. Тағы қосымша 
ақ параттар Жезқазған қаласын-
дағы архивтен алынады. Ол құ-
жаттармен жұмыс жазға жоспар-
ланған.

– Жоба тақырыбы бойынша 
бір оқу құралы шығарылады 
екен. Мектептерге пән ретінде 
ен гізу ойда бар ма?

– Иә, жоба тақырыбы бой-
ынша оқу құралы жарық көреді. 
Бірақ, бұл оқу құралын мектеп-
тердің бағдарламасына қосу ту-
ралы әлі ойланбадық.  Дегенмен, 
қазір мектептерде тарих сабағы-
ның көлемінде жүргізілетін «Өл-
кетану» бағдарламасы аясында 
қол дануға болады. Білім беру ме-
кемелері қызығушылық танытса, 
біз дайынбыз.

– Қарағандының тарихымен 
өмірін байланыстырған жан-
дарды зерттеп, зерделеу бары-
сында қызықты деректерге 
кездескен боларсыз. Басшылар 
өміріне қатысты бізге беймәлім 
деректермен бөліссеңіз?

– Архивте негізінен жеке іс
термен жұмыс істедім. Олардың 
өмірбаяны, білімі, қандай қызмет-
тер атқарғаны туралы деректер 
қаралды. Бұл құжаттар басшы-
лардың ресми қызмет жолын көр-
сетеді. Кейбір қызықты оқиғалар 
архив материалдарында кездесе 
бермейді.

Қарағанды облысын бас қарған 
тұлғалардың өміріне қатысты 
ерекше деректер болашақта сол 
кезеңнің куәгерлері немесе облыс 
әкімдерімен сұхбат барысында 
ашылуы мүмкін. Мұндай сұх-
баттар арқылы сол дәуірдегі тың 
ақпараттар да белгілі болатыны 
сөзсіз.

– Жастар архивке, қала берді 
кітапханаға көп бармайды. Та-
рихшы жас ретінде архив жұ-
мысының қызықты тұсын ай-
тып кетсеңіз?

– Осы сұраққа жалпылама жау-
ап берсем. Архивпен жұмыс істеу 
тарихшы үшін ерекше қызықты, 

● ЖАС КЕЛСЕ – ІСКЕ

«Алтын сақа»
алғырлыққа баулиды

Қарағандыдағы «Алтын сақа» балабақшасының тәрби-
ешісі «Алтын сақа» әдістемелік жинағын жазып шықты. Мә-
дина Бехмұхамбетова ертегі желісін басшылыққа алған. Жи-
нақтың ерекшелігі сол баланың жан-жақты қалыптасуына 
бағытталған бес саланы  қамтуы. Жинақта асықпен ойнайтын 
ойындар көрсетілген. Педагогтің пайымдауымен алдымен ер-
тегі толық суреттелген. Кейін оның желісі өзгертіліп, бала   та-
нымын шыңдау үшін   асықпен ойындар  берілген. 

Аяулым СОВЕТ,
«Ortalyq Qazaqstan»

дауды үйренеді. 
«Тапсырма орындап, тағы 

сиқырлы әлемнен шығамын» де-
генде, мыстан тісін лақтырып, бай 
баласы ертегілер әлеміне түсіп ке-
теді.

«Баланы тағы бір сынақ күтіп 
тұр.  Бәйтерек басындағы бала 
бұл әлемдегі аңқұстардан көмек 
сұрайды. Ал осы сәтте ағашты  
құлатпақшы болып  түбін қа-
зып жатқан Мыстанды түлкі  2 
рет алдап кетеді. Аспанда ұшып 
бара жатқан  қарғалар мен  жа-
байы үйректер тазыларға баланы 
құтқару керектігі жөнінде сәлем-
демені жеткізеді. Осы жерде олар-
дан  көмек сұрайды, бірақ олар 
көмектеспей  ұшып кетеді.  Ол 
қарлығаштан көмек сұрағанда  ол 
көмектесетінін айтып,  (сиқырлы 
әлемнен шығып, тазыларға сәлем-
демені жеткізуге) бірақ сиқырлы 
әлемнен шығу үшін  балаларға 
тағы тапсырма орындау керек бо-
лады. Осы тұста тағы тапсырма 
бар еді.  Бала ертегідегі суреттер-
ден өлі және тірі табиғат түрлерін   
ажыратады. Содан кейін тазылар 
көмекке келіп, Мыстанды талап 
өлтіреді. Ал қазылған  бәйтерек 
құлағанда баланың қолындағы 
алтын сақа құлап, 4ке бөлініп, 
жанжаққа шашырайды.  4 бөлігін  
қосу үшін тәлімгер құрастыру, су-
рет са лу, жапсыру, ермексаз тәрізді 
өне рін қосады», – дейді тәрбиеші 
Мәдина Бехмұхамбетова.

Осы бірнеше кезеңдегі тап
сырмаларды мүдірмей орында
ған тәрбиеші мен бала жеңіске 
жетеді екен. Жинақта жазылған 
осы ертегі ойыны арқылы  педа-
гог тәлімгердің жанжақты оқушы 
болып қалыптасу жолдарын қа-
растырған.  Зияткерлік қабілетін 
арттырып, шығарма шылығын 
шыңдауды қарастыр ған. Та-
биғатқа, жанжануарға, құсқа 
қамқорлықтың да үлгісін байқау
ға болады.  Бұл ойындардың ба-
лалардың танымдық, тіл дамыту, 
есте сақтау, байланыс тырып сөй-
леу,  ойлауды дамыту, дене қимыл-
дарын дамытуда маңызы зор. 

Жобаны жүзеге асыру үшін 
Мәдина Бехмұхамбетова арнайы 
«Алтын сақа» жобасының карта-
сын жасап шығарған. Яғни, ойын 
арнайы үстелде ойналады. Бар-
лық декорация мен  қажетті жаб-
дықтармен қамтылған. 

Сурет кейіпкерден

АО «НГК «Тау-Кен Самрук» сообщает, что в 11 час. 
00 мин. 10 апреля 2025 года по адресу: Карагандинская 
область пос. Гульшат улица Школьная 3 в клубном зале 
состоятся общественные слушания в форме открытого 
собрания.

В 15 час. 00 мин. 11 апреля 2025 года по адресу: Ка-
рагандинская область с. Тасарал улица Агыбай Батыра 
5 в клубном зале состоятся общественные слушания в 
форме открытого собрания.

Проектная документация для получения разреше-
ния на воздействие к Плану горных работ и к Плану 
ликвидации месторождения Каратас: Проекты нормати-
вов допустимых выбросов, Программа управления от-
ходами; Программа производственного экологического 
контроля, План природоохранных мероприятий, Отчет 
о возможных воздействиях к Плану горных работ, План 
горных работ м/р Каратас, Оценка воздействия к Плану 
ликвидации, План ликвидации м/р Каратас.

Радиус воздействия – на территории Актогай-
ского района (координаты: широта 73⁰49'50'' долгота 
46⁰40'00'').

Все замечания и/или предложения принимаются 
в срок не позднее 3 рабочих дней до даты проведения 
общественных слушаний на Едином экологическом 
портале, а также в ГУ «Управление природных ресур-
сов и регулирования недропользования Карагандинской 
области», по адресу: г. Караганда ул. Лободы, дом 20, 
эл. адрес expertiza.upr_krg@mail.ru тел. 8 7212 56 81 66 

В случае введения чрезвычайного положения и 

(или) ограничительных мероприятий, в том числе ка-
рантина, чрезвычайных ситуаций социального, природ-
ного и техногенного характера, общественные слуша-
ния проводятся в онлайн-режиме по ссылке:

В 11 час. 00 мин. 10 апреля 2025 года 
https://us05web.zoom.us/j/82469867136?pwd=IJdbyP

RcZz5PmizEg1BjPobwzvnqYR.1
Идентификатор конференции: 824 6986 7136
Код доступа:  8kFуCc
В 15 час. 00 мин. 11 апреля 2025 года
https://us05web.zoom.us/j/84033016576?pwd=AejUR

MehxkDJdBr4SbABlqzjFGrKS3.1
Идентефикатор конференции ID: 840 3301 6576
Қод доступа: Ocbrbz
Инициатор намечаемой деятельности: АО НГК 

 «Тау-Кен Самрук»
БИН 090240000101; Республика Казахстан, г. Аста-

на, улица Сығанақ, строение 17/10. 
Р.т. 8-(717)2 559 538 email: d.kaliyev@tks.kz
Разработчик: ТОО «КазПрогрессСоюз»; БИН: 

110240020787, Республика Казахстан, г. Астана, ул. 
К. Мухамедханова дом 21 к 7 оф 32 тел 87057235363, 
email: kazprogresssoyuz@yandex.kz.

«С пакетом проектной документации можно оз-
накомиться на Едином экологическом портале https://
ecoportal.kz/ и сайте https://www.gov.kz/memleket/
entities/karaganda-tabigat?lang=ru в разделе «Обще-
ственные слушания».

№125

«Тау-Кен Самрук» ҰТК» АҚ  хабарлайды, сағат 
11:00-де 00 мин. 2025 жылғы 10 сəуірде Кара ғанды об-
лысында Гүлшат а., Школьная к., 3 клуб залында ашық 
жиналыс түрінде қоғамдық тыңдаулар өтеді.

Сағат 15:00-де 00 мин. 2025 жылғы 11 сəуірде Ка-
рағанды облысында Тасарал а., Ағыбай Батыр көше-
сі, 5 клуб залында ашық жиналыс түрінде қоғамдық 
тыңдаулар өтеді. 

Қаратас кен орнын тау-кен жұмыстары жоспа-
ры жəне Қаратас кен орнын жою жоспарына əсер 
етуге рұқсат алу үшін жобалық құжаттама: рұқсат 
етілген шығарындылар нормативтерінің жобалары, 
қалдықтарды басқару бағдарламасы; өндірістік эко-
логиялық бақылау бағдарламасы, табиғатты қорғау 
іс-шараларының жоспары, Кен жұмыстарының жоспа-
рына ықтимал əсерлер туралы есеп, Қаратас кен орны-
ның тау-кен жұмыстарының жоспары, жою жоспарына 
əсерді бағалау, Қаратас кен орнын жою жоспары.

Əсер ету радиусы-Ақтоғай ауданы аумағында (ко-
ординаттары: ендік 73⁰49'50'' бойлық 46⁰40'00'').

Барлық ескертулер жəне/немесе ұсыныстар 
Бірыңғай экологиялық порталда, сондай-ақ «Қараған-
ды облысының Табиғи ресурстар жəне жер қойнауын 
пайдалануды реттеу басқармасы» мемлекеттік меке-
месінде қоғамдық тыңдаулар өткізілетін күнге дейін 
3 жұмыс күнінен кешіктірмей беріледі, мекен-жайы: 
Қарағанды қаласы, Лобода көшесі, 20 үй, эл. пошта 
expertiza.upr_krg@mail.ru тел. 8 7212 56 81 66

Төтенше жағдай жəне (немесе) шектеу іс-шарала-

ры, оның ішінде карантиндік, əлеуметтік, табиғи жəне 
техногендік сипаттағы төтенше жағдайлар енгізілген 
жағдайда қоғамдық тыңдаулар келесі сілтеме бойынша 
онлайн режимінде өткізіледі:

Cағат 11:00-де 00 мин. 2025 жылғы 10 сəуірде
https://us05web.zoom.us/j/82469867136?pwd=IJdbyP

RcZz5PmizEg1BjPobwzvnqYR.1
Конференцияның идентефикаторы ID: 824 6986 

7136
Қол жеткізу коды: 8kFуCc
Cағат 15:00-де 00 мин. 2025 жылғы 11 сəуірде
 https://us05web.zoom.us/j/84033016576?pwd=AejUR

MehxkDJdBr4SbABlqzjFGrKS3.1
Конференцияның идентефикаторы ID: 840 3301 

6576
Қол жеткізу коды: Ocbrbz
Жоспарланған іс-шараның бастамашысы: «Тау-Кен 

Самрук» ҰТК» АҚ
БСН 090240000101; Қазақстан Республикасы, 

Астана қаласы, Сығанақ көшесі, 17/10 құрылымы. Ж.т. 
8 (717) 2559 538, email: d.kaliyev@tks.kz 

Əзірлеуші: «КазПрогрессСоюз» ЖШС; БСН: 
110240020787, Қазақстан Республикасы, Астана қ., 
Мұхамедханов көш. 21 үй офисi 7/32 тел.8-705-723-53-
63, email: kazprogresssoyuz@yandex.kz.

«Жобалық құжаттама пакетімен https://ecoportal.kz/ 
жəне https://www.gov.kz/memleket/entities/karaganda-
tabigat?lang=ru «Қоғамдық тыңдаулар» веб-сайтында 
танысуға болады.

Хабарландыру Объявление

Балқыған мыстың ортасын-
да жүру, мыс балқыту оңай емес. 
Мұнда металлургтер ұстазда-
рымен мақтанады. Жақсыбек 
Есбергенұлы да өзінің алғаш еңбек 
жолын бастаған сəтте ұстаздық ет-
кен Қанат Сауранбековті тілге тиек 
етті.

– Біздің жұмыста, ең алдымен, 
еңбек қауіпсіздігі бірінші орын-
да. Өйткені, адамдардың аман-
дығы, денсаулығы маңызды. №4 
ауысымда жиырмадан аса адам 
еңбек етеді. Балқытушылар мен 

Металлургияның бүгінгі мұрагерлері
Металлургияның өңірімізде елдің əл-ауқатын арттыруға 

бағытталған өндірістік құрылымның бірі де бірегейі екені даусыз. 
Төрт мың жылдыққа жуықтайтын тарихы бар металлургия ның 
бүгінгі мұрагері ретінде танылған еліміз  металлургтердің жан-
кешті еңбегінің арқасында  аймақтың тыныс-тіршілігіне қуат 
беріп отыр. Металлургиямен тыныс-тіршілігі қайнап жатқан 
Балқашта бұл мамандық иелеріне құрмет зор. Бүгінде кемелі-
не келіп, шартарапқа атағы жайылған мыс зауытында еселі 
еңбек етіп жатқан даңқты жұмысшылар аз емес. Солардың бірі 
86 жылдық тарихы бар анод учаскесінің №4 ауысымның балқы-
тушысы – Жақсыбек Құдайбергенов.

Нұрдос КƏРІМ,
«Ortalyq Qazaqstan»

конверторшылардан, слесарь-жөн-
деушілер, өңдеушілер, аппарат-
шылар мен кран машинистерінен 
тұратын мықты мамандар шоғыр-
ланған. Мен осы жұмысқа 2019 
жылы 3 желтоқсанда кірістім. Сол 
кезде мені осы жұмысқа баулып, 
тəрбиелеген Қанат Сауранбеков 
есімді мықты металлург. Табиға-
тынан сөзден гөрі еңбекке бейім 
азамат. Ауысым биік межелерге 
жетсе, осындай мықты ұстаздар-
дың арқасы деп білемін, – дейді 
Жақсыбек Құдайбергенов.

Балқытушының айтуынша, 
жұмыстары күнделікті жоспарға 
сəйкес. Анодтық пеште сұйық, 

соғуды үйренген. Өйткені, əкесі 
Есберген Құдайбергенұлы темір-
ден түйін түйген ұста болған. Ат 
əбзелдерін жасап, ауыздық, таға-
ны қолдан соққан. Алғашында ол 
əкесінен ноқта, тартпа тіліп, кейін 
əбден ысылып қамшы өруді мең-
герді. Бірақ, жалынды жас спортқа 
ынтасы ауып, Нұркен Əбдіров 

атындағы мектепті 2002 жылы 
тəмамдаған соң Е.Бөкетов атын-
дағы ҚарМУ-дың дене шынықты-
ру жəне спорт факультетіне оқуға 
түседі. Оқуды аяқтаған соң білім 
ошақтарында ұстаздық етті. Бала 
жасында көрік басқан жігіт уақыт 
өте келе мысы қайнап жататын өн-
діріске баруға шешім қабылдайды. 
Жақсыбектің айтуынша, мұндағы 
мамандар өндірістік тағылымда-
мадан жиі өтеді. Соның арқасында, 
балқыту ісіне көзі қанығып, үй-
реніп, біраз жайтты ой сарабынан 
өткізіп, көңілге түйетін көрінеді.

Жақсыбек жары Гүлзатпен 
бүгінде ұрпақтарының қызығын 
бірге көруде. Көзінің ағы мен қара-
сындай Қадірхан, Айарудай бала-
ларының қорғаны. 

Айтпақшы, кейіпкеріміз 
жақында «КəсіпҚорған» кəсіп-
одағы филиалының Құрмет грамо-
тасымен марапатталды. Біз бұны 
еңбегінің еленгеніне баладық.

БАЛҚАШ
Сурет автордан

ҚҰРМЕТТІ ЖАНАРГҮЛ НҰРЛАНҚЫЗЫ!
Алматы гуманитарлы-экономикалық университеті өкілдігі ұжымы Сізге жəне отбасыңызға орны тол-

мас ауыр қаза – сүйікті анаңыз Күзенқызы Қалияның өмірден озғанына орай  қайғырып көңіл айтады.
Алла Тағала Анаңыздың жанын жəннаттан етсін, иманын жолдас етсін. Жақындарына Алла сабыр, 

жүректеріне тыныштық берсін…
«Алматы гуманитарлы-экономикалық университеті» өкілдігі

Қарағанды қаласы
№39

Асыл Ана – мəңгілік жүрек шуағы
«Қарағанды техникалық-экономикалық колледжі» ЖММ басшысы Қазыбекова  Жанаргүл Нұрланқызы! 

Сізге жəне сіздің отбасыңызға Аяулы Ана, Ардақты Əже – Күзенқызы Қалия анамыздың 2025 жылдың          
04 наурызында дүниеден озуына  қайғыра көңіл айтамыз. 

Алла Тағала Асыл Анаңыздың жанына жəннаттан орын нəсіп етіп, мəңгілік мекенін нұрлы, рухын пəк етсін. 
Жатқан жері жарық, топырағы торқа болсын...

 «Қарағанды техникалық-экономикалық колледжі» ЖММ ұжымы
Қарағанды қаласы

– Бүгін үш мерекені қатар атап 
өтіп жатырмыз. Алғыс айту күні – 
тағдыр тəлкегімен Қазақстанға қо-
ныс аударған түрлі этнос өкілдерінің 
қазақ халқына ризашылығын біл-
діру арқылы бір-бірімізге деген 
құрметіміз бен сыйластығымызды 
арттыратын күн. Сонымен бір-
ге, көктемнің алғашқы күні – Қа-
зақстан халқы Ассамблеясының 
құрылған күні. Қазақстан халқы 
Ассамблеясының құрылғанына 30 

● МЕРЕКЕ ШУАҒЫ

Алғыс – жүректен
Шет ауданында көктемнің алғашқы мерекесі – Алғыс айту күні мен Қазақстан халқы Ассамблея-

сының 30 жылдығы жəне «Жұмысшы мамандықтары жылына» орай «Алғыс – жүректен, бірлік 
– мəңгілік» атты мерекелік шара ұйымдастырылды. Мерекелік шараға ауданның аға-буындары, 
дəнекерлеуші, теміржолшы, медицина саласының ардагерлері мен халықаралық, республикалық 
дəрежедегі жүлдегер жасөспірімдер мен олардың тəлімгерлері жəне ата-аналары қатысты. Кездесуде 
сөз алған аудан əкімі Мұхит Мұхтаров барша қонақтарды мерекемен құттықтап, жүрекжарды алғы-
сын білдіріп, сый-сияпат жасады.

Нұрдос КƏРІМ,
«Ortalyq Qazaqstan»

жыл толып отыр. Қай кезде де жа-
бырқағанның жанына жалау болып, 
мұңайғанның маңдайынан сипап, 
қиналғанды құшағына қысқан қа-
зақ халқы – əлемдегі ең бауырмал 
халық екенін өзіміз ғана емес, өзге 
де мойындай бастағаны ақиқат. 
Бүгінгі тарих тоғыстырған, тағдыр 
табыстырған барша ұлт пен ұлы-
стың берік бірлігі мен тату тірлігі 
– Қазақстанның басты жетістігі. 
Үшіншіден, біз Мемлекет басшысы 
Қасым-Жомарт Тоқаев жариялаған 
«Жұмысшы мамандықтар жылы». 
Баршаңызға ауданымыздың əле-

уметтік-экономикалық дамуына 
жəне қоғамдық келісімді нығайтуға 
қосқан үлес теріңіз үшін алғыс айта-
мын, – деді аудан басшысы Мұхит 
Мұхтаров.

Сонымен қатар, аудан əкімі 
Алғыс хатпен жəне бағалы сый-
лықтарды Ақсу-Аюлы ауылының 
тұрғыны, зейнеткер Сайлаубек 
Омарбекке, Ақадыр кентінің тұрғы-
ны, зейнеткер Надежда Ковалеваға, 
Красная Поляна ауылының тұрғы-
ны, зейнеткер Елена Улановаға, 
«Алтын түлек» республикалық ма-
тематика пəні бойынша  олимпиада 

жүлдегері, Ю.Гагарин мектебінің 
оқушысы Айбибі Мұсахметоваға, 
математика пəні бойынша респуб-
ликалық жобалар конкурсының 
жүлдегері Батырхан Алпысбайға, 
ауыл мектептерінің оқушыларына 
арналған жалпы білім беретін пəн-
дер бойынша республикалық бай-
қаудың жүлдегері, Ы.Алтынсарин 
атындағы тірек мектебінің оқушы-
сы Асылжан Қойқатовқа, физика 
пəнінен республикалық байқаудың 
жүлдегері, Ю.Гагарин атындағы 
мектеп-лицейдің оқушысы Ерасыл 
Игілікке, республикалық физика, 
математика пəндерінен олимпиада 
жүлдегері, Ю.Гагарин атындағы 
мектеп-лицейдің оқушысы Ис-
лам Құрманбайға, қазақ күресінен 
кіші жасөспірімдер арасындағы 
Қазақстан Республикасының чем-
пиондары Ерсұлтан Ішікбай мен 
Ибрахим Алтаевқа, республика-
лық «Бала жұлдыз» өнер байқауы-
ның жүлдегері, С.Мұхамеджанов 
атындағы балалар өнер мектебінің 
вокалисті Аялы Амановаға, респуб-
ликалық «Біз – Отанның ұланы-
мыз» байқауының жүлдегері, Ю.Га-
гарин атындағы мектеп-лицейінің 
оқушысы Нұрмұхаммед Талғат-
бекке, сондай-ақ жеңімпаздардың 
тəлімгерлері мен ата-аналарына та-
быстады.

Мерекеге келген қонақтар да 
елеп-ескеріп жатқан жандарға өз 
алғыстарын жеткізді. Кеш соңында 
аудан тұрғындары елдің өркендеуі 
мен бірлігіне қосқан үлестері үшін 
ардагерлерге, еңбегі сіңген азамат-
тарға жəне жас буынға алғыстарын 
айтып, батасын берді.
Шет ауданы

Жарыс жолына барлығы 47 
шаңғышы шықты. Марафоншы-
лар мəреден бір уақытта шыққа-
нымен, жас ерекшеліктеріне 
қарай əр түрлі қашықтықтарға 
жүгірді. Атап айтқанда, 14-17 
жастағы ұлдар – 10, қыздар 
– 3 шақырым, 18-29 жəне 30-
39 жастағы жігіттер – 30, 18-
29 жастағы қыздар мен 30-39 
жастағы əйелдер – 15 шақырым 
қашықтыққа сырғанады.

Əр топ бойынша жеңім-
паз жəне жүлдегер атанғандар 
анықталды. Кіл мықтылар ара-
сында абсолютті нəтижелерге 
қол жеткізгендерге тоқталсақ, ер-
лер арасында І орынды Рафаэль 
Тинчурин алып, ІІ орын Сергей 
Головизинге (екеуі де Қараған-
ды), ІІІ орын Виталий Литвинен-
коға (Павлодар) бұйырды. Əйел-
дер арасында Инна Вишнякова 
(Теміртау) тұғырдың I сатысына 
көтеріліп, ІІ орынды Ангелина 
Старожилова, ІІІ орынды Светла-
на Дьякова (екеуі де Қарағанды) 
иеленді.

Марафонға жан-жақтан келіп, 
бақтарын сынаған əуесқой спорт-
шылар жарыстан, Қарқаралының 
табиғатынан алған əсерлерімен 
бөлісті. Олардың арасында егде-
лер де бар. Мысалы, 64 жатағы 
Назгүл Əліпова Павлодардан. 
Бұл кісі Қарқаралыға келіп, тау 
қойнауында шаңғы тебуді көп-
тен армандапты. Арманы орын-
далғанына жəне жарысты сəтті 
аяқтағанына қуанышты көрінеді. 
55 жастағы теміртаулық Татьяна 
Прилукова осы марафонға қа-
тарынан төртінші рет қатысып 
отыр. Əсем табиғат аясындағы 
спорт мерекесіне ол ықыласпен 
келеді екен. Ардагер спортшы-
лардың арасындағы ең жасы үл-
кені – Көктас ауылының тұрғыны, 
69 жастағы Жұмаш Құрманғали-
ев ерекше шаттанғандардың бірі.

Жарыс жеңімпаздары мен 
жүлдегерлер ақшалай жəне ар-
найы сый-сияпаттар иеленді. 
Марафон төсбелгілері спорт ме-
рекесіне қатысушылардың бəріне 
табысталды. 

● ШАҢҒЫШЫЛАР МАРАФОНЫ – 2025

Қарағандылықтар 
қара үзді

Күнтізбе бойынша көктем есіктен сығалағанымен, Қарқа-
ралы əлі қалың қардың құшағында. Осы сəтті пайдаланған 
қысқы спорттың өкілдері мұнда IV шаңғышылар марафонын 
өткізді. Дəстүрлі жарыстың ұйымдастырушылары – аудан-
ның дене шынықтыру жəне спорт бөлімі мен жергілікті əу-
есқой спортшы Думан Бейсенаев бұл жолы марафонға аудан 
спортшыларымен қатар Қарағанды, Теміртау жəне Павлодар 
қалаларынан келген шаңғышыларды да қосқан екен.

Ермек БАЛТАШҰЛЫ,
«Ortalyq Qazaqstan»

тазартылмаған мыс қайта өңде-
ледi. Бұл сұйық мыс немесе мис-
тер қалақшаға құйылып, аспалы 
кранмен анодтық пешке берiледi. 
Анодтық пеш мазутпен жұмыс 
iстейдi. Анодтық бөлiктегi жұмыс 
балқытылатын жəне құйылатын 
деп екi бөлiмге бөлiп, қарастыры-
лады екен. Пеште өнім 3 жарым 

сағат қайнап, толықтай дайын бо-
лады. Қазіргі анод пештерінің сый-
ымдылығы 400 тонна сұйық мысқа 
дейін. Ал, пештің сыйымдылығы – 
220 тонна көлемінде.

Ақтоғай ауданы Нұркен 
ауылында дүние есігін ашқан 
Жақсыбек Құдайбергенов бала 
күнінен көрік басып, төске балға 

Нақтылай отырсақ, өнер туын-
дысы «Гүлденген анар сәлдегүлі» 
деп аталады. Еңбек сары қағаз-
дың бетіне қызыл қағаздан кесіл-
ген ою-өрнек ыждаһатты негізде 
желімденген. Композицияның 
орталық бөлігінде нарт қызыл 
төрт анар жемісі тұр. Бұл – мол-
шылықтың, дамудың, белгісі. Жи-

● ӨНЕР ӨРНЕГІ

Сыйластықтың алтын жібі
Асылы, Алғыс айту күнін жан-жақты қарастыруға бола-

ды. Аталған мереке алғаш тойлана бастағанда көбіне елімізге 
қиын-қыстау кезеңде күшпен қоныстандырылып, жергілікті 
қазақтардың қонақжайлылығының арқасында аман қалып, 
өсіп-өнген түрлі этнос өкілдері алғыс айтып жататын. Кейін бұл 
үрдіс ата-анаға, жақын адамдарымызға, бір-бірімізге, ұстазға, 
досқа алғыс айтуға ұласты.  Ал, бұл жазбамыз қытайлық су-
ретші Чжао Яньцзюньнің Қарағанды облыстық бейнелеу өнері 
мұражайына жергілікті тұрғындарға алғыс ретінде табыстаған 
өнер туындысы хақында. 

Ерқанат КЕҢЕСБЕКҰЛЫ,
«Ortalyq Qazaqstan»

ектерін көмкерген жапырақты бар 
сәлдегүл бүршіктері сұлулық пен 
тұрақтылықтан, бейбітшіліктен 
сыр шертеді. 

– Бұл композиция мұражай қо-
рына былтыр табысталды. Ұзын-
дығы мен биіктігі – 84 см. Автор 
өз қолымен табыстады. Чжао Янь-
цзюнь мырза қазір Қарағандыда 
тұрады. Осында еңбек етіп жатқан 
білікті маман. Жұмысы – қытай-
лықтардың кең тараған бейнелеу 

өнер түріне жатады. Туындыдан 
молшылық пен ұрпақ сабақта-
стығын, көпбалалы болудың сы-
рын ұғамыз. Өйткені, аспан асты 
елінде халық санының көп екені 
белгілі. Суретші осындай бірнеше 
мағынаны сыйғызуға тырысқан, – 
дейді мұражай директоры Бибігүл 
Құдабаева.  

Бұдан бөлек, Чжао Яньцзюнь 
мырза кеншілер өлкесіндегі жер-
гілікті халықтың өте ашық, қо-
нақжай, қарапайым әрі еңбекққор 
екенін айтты. Осындай киелі өлке-
де, достық пен бейбітшілік салта-
нат құрған мекенде жұмыс істеп, 
еркін өніп-өсіп жатқанына риза 
екенін айтып, шексіз алғысын да 
жаудырды.

Өнер – ұлт пен ұрпақты бай-
ланыстыратын киелі көпір. Чжао 
Яньцзюньнің «Гүлденген анар 
сәлдегүлі» – тек бейнелеу өнерінің 

туындысы ғана емес, алғыс пен 
ризашылықтың айқын көрінісі. 
Қонақжайлық пен кеңпейілділікті 
ту еткен қазақ жеріне деген сүй-
іспеншіліктің, ұлттар достығы-
ның символы. Бұл шығарма – 
бейбітшілік пен молшылықтың, 
мәдениеттер тоғысының жарқын 
белгісі. Адам жүрегіндегі алғыс 
сезімі – сөзбен ғана емес, осын-
дай мәңгілікке ұласар өнер туын-
дылары арқылы да жеткізіледі. 
Өнердің күші – тілсіз тілдесуінде, 
жүректен жүрекке жол табуында. 
Қарағанды топырағындағы ынты-
мақ пен бірліктің көрінісі іспетті 
бұл туынды келер ұрпаққа бей-
бітшілік пен сыйластықтың алтын 
жібін жалғап тұратын құнды мұра 
болып қала бермек.

Сурет облыстық
 бейнелеу өнері мұражайынан

«Геотактика» – компьютердің 
ішіндегі виртуалды полигон. Қа-
тысушылар осы виртуалды по-
лигон арқылы әскери және тех-
никалық даярлықты үйренеді. 
Нысана көздеп, алаңда түрлі 
оқу-жаттығу жасайды. Жалпы 
айтқанда, полигондағы жұмыс-
тың бәрін жасанды зерденің 
көмегімен жасап машықтанады. 
Бұл симуляторды қазақстандық 
ірі компания әзірлеген. Кейін 
Defence Tech Battle стартап бай-
қауына ұсынып, нәтижесінде 
отандық инновациялық жоба 
ретінде «үздік» деп танылыпты.  

– Жасанды зерде – бүгінгі 
күннің талабы. Әрине, ол адам-
ды алмастыра алмайды. Бала-
ларымыз болашақта басқа да 
елдермен бәсекелестікке түсе 
алатындай жағдай жасауымыз 
қажет. Мемлекет басшысы Қа-
сым-Жомарт Тоқаев та Жол-
дауында баса айтқан болатын. 
Жасанды зерде келешекте әске-
ри салаға толығымен енеді. Сон-
дықтан, қазірден бастап, әске-
ри дайындық сабағына қосып 
отырмыз. Оқушылар жасанды 
зерденің көмегімен қару-жа-
рақты ұстауды ғана емес, бар-
лық ұрыс-тактикаларын мең-
геріп шығады. Әскерге барғанда 
бәрін біліп тұрады. Бұл жобаны 
біз алғаш болып, Қарағандыға 
енгіздік. Енді осы жобаны Ал-
матыда өткізіп көрмекпіз, – деді 
Есентай Мұқатайұлы.

Сайыстың ережесіне сәйкес, 
әр мектептен 10 баладан коман-
да жасақталған. Олар бірігіп, 
берілген тапсырма бойынша 
жұмыс атқарады. Әр команда 
тапсырманың дұрыс әрі уақы-
тылы орындалуына байланысты 
бағаланған. Жарыс қорытынды-
сы бойынша №32 мектептің ко-
мандасы үздік танылды.   

– Әуелі оқушылар ара-
сында мектепішілік іріктеу 
өтті. 10 оқушы іріктеліп алын-
ды. Әр оқушының әскери 
дайындығымен қатар, жаңа 
технология мен жұмыс істей алу 
мүмкіндігі баса назарға алынды. 
Жарысқа екі апта дайындалдық. 
Командаластарым да керемет 
өнер көрсетті. Әрине, бұның 
бәрі – ауызбіршіліктің жемісі, – 
деді Дмитрий Владимирович.

№19 орта мектебінің ко-
мандасы II орын иеленсе, Абай 
атындағы мектеп-гимназия-
сының командасы жүлделі ІІІ 
орыннан көрінді. Жеңімпаздар 
мен жүлдегерлерге дипломдар 
мен естелік сыйлықтар табыс-
талды. 

Ақерке БОЛАТ,
Е.Бөкетов атындағы

Сурет ұйымдастырушылардан

Байрақты бәсекеге әлемнің 22 елінен 
167 спортшы қатысты. Алты құрлыққа 
аты мәлім спортшылар арасында Виктор 
Друзин өз шеберлігін байқата білді. Оның 
жеңісі Арқа жұртының мерейін тасытып, 
абыройын асырды.

Грекиялық синхронды жүзудің екі ше-
бері Мариос Критсас пен Стильянос Фу-
скис кейінгі орындарға жайғасты. 

World Aquatics әлем кубогы жыл сайын 
өтеді және үш кезең һәм суперфиналдан 
тұрады. 2024 жылы алғаш рет Бейжіңде 

Виртуалды 
полигонның пайдасы зор

Күн өткен сайын жасанды зерденің қолданыс аясы кеңейіп 
барады. Мәселен, Қарағандыда Қорғаныс министрлігінің ұй-
ымдастыруымен №19 мектеп базасында алғаш рет онлайн фор-
матта «Геотактика» виртуалды полигонында қашықтықтан 
әскери-тактикалық сайыс өтті. Оған жоғары оқу орны мен мек-
тептерден 60-тан астам команда қатысып, өзара бақ сынады. 
Іс-шараға министрдің орынбасары Айгүл Куленбаева  мен қала-
лық білім бөлімінің басшысы Есентай Әшім қатысты.

● КӨРКЕМ ЖҮЗУ

Парижден олжалы оралды
Франция астанасында өт кен 

әлем кубогының бірінші кезеңінде 
жерлесіміз, қарағандылық спорт-
шы Виктор Друзин көркем жүзу-
ден жеке еркін бағдарламада ба ғын 
сынап, үздік нәтиже көрсетіп, ал-
тын медаль же ңіп алды.

өткен жарыста Виктор Друзин мен Анна 
Павлецова дуэтта күміс медаль жеңіп 
алған еді. Кейін еркін соло бағдарлама-
сында қола медаль иеленді. Бұл – оның 
ересектер санатына көшкеннен кейінгі 
мансабындағы ең жоғары жетістігінің бірі.

Аталған әлем кубогының бірінші ке-
зеңінде Қарағанды облысының басқа да 
спортшылары – Анастасия Воронкова, По-
лина Мерзлякова және Милана Ашаханова 
командалық еркін бағдарламада өнер көр-
сетіп, ұлттық құрама сапында халықаралық 
дәрежедегі спорт шебері атағын иеленді.

Мөлдір МҰРАТБАЕВА,
Е.Бөкетов атындағы 

журналистика бөлімінің 

Арманды ана тілі қанаттандырады

(Соңы. Басы 1-бетте)

Арғы-бергі тарихтан хабардар, 
математикаға ойы ұшқыр, жоға-
ры білімді қазақтың бір зиялысы. 
Сол зиялы қазақтың бірі болға-
ны үшін де КГБ-ның қарауылына 
іліккен. Сұрыптау кентіндегі көзін 
көрген туыстарының айтуынша, 
әлдебіреу лер басынан ұрып, ден-
саулығына зақым келтірген, жын-
дыханаға тоғытқан. Бірақ, жынды-
ханада ақыл-есінің түзу болғанын, 
кездесуге барғандарында сондағы 
күзет ұзақ уақыт сөйлестірмеген-
дерін де айтты. Жамбыл Артық-
баевтың болжауы бойынша, мұ-
ның бәрі әдейі жасалған. Әділет 
Жағыпар есімді жас тарихшы 
екеуі қазір архивтерді қотарып 
жүр. Өміріне қатысты деректер 
естеліктерде ғана сайрап жатыр 

әзірге. Тарихшыларымыздың ізде-
гені табылар деп үміттенеміз. 

Ұлт үшін қиын заманда Ана 
тілінің тірлігі үшін осылай күрес-
кен. Халқының артық туған пер-
зенттері өмірін, жастық шағын 
қиып жіберген. Алаш ардақтыла-
рының да тағдырын еске түсіріңіз. 
Ал, қазір ше? Шекарамыз шеген-
деулі, Ата заңымыз, Астанамыз 
бар. Халқымыз аман, бауырымыз 
бүтін. Былай қарап отырсаңыз, 
бұдан артық не керек? Бұл сөзіміз-
ден де кілтипан табатындар табы-
лар. Бірақ, жарқын өмір, арайлы 
болашақ үшін әуелі халықтың өзі 
талпыныс жасаса, нұр үстіне нұр.    

Талпыныс жасалмай жатқан 
жоқ. Мемлекет басшысы әр Жол-
дауында, Ұлттық Құрылтайлар-
да сөйлеген сөздерінде осы Ана 
тіліміздің мәртебесін көтеру үшін 

пәрмен беріп, қаржыны да бөлу-
де. Бұған Қасым-Жомарт Тоқа-
евтың «Біз мемлекеттік тілдің 
мәртебесін көтеру бағытындағы 
жұмыстарды үздіксіз жалғастыра 
береміз» деген сөзі дәлел.  

Мемлекеттік деңгейде жаса-
лып жатқан қолдау мен атқарылып 
жатқан жұмыстар аймағымызда да 
оң нәтижесін көрсетуде. Мәселен, 
облыстық тілдерді дамыту жөнін-
дегі басқармасының басшысы 
Салтанат Әбеуованың айтуынша, 
аймақта мемлекеттік тілді үйрен-
гісі келетіндердің қатары көбейіп 
келеді.

– Қазіргі уақытта ересектерге 
арналған тегін тіл оқыту курстары 
сұранысқа ие. Әсіресе, мемлекет-
тік тілді үйренгісі келетін азамат-
тардың саны кейінгі екі жылда 
айтарлықтай өсті. Былтыр облыс-

та 3500-ден астам адам қазақ 
тілінің А1,А2 базалық деңгей-
лерін меңгеріп шықты. Соның 
ішінде, өзге этнос өкілдерінің 
саны 2455-ке жетті. Олардың 
жаппай мемлекеттік тілді үй-
ренуге ниет білдіріп жатқаны 
көңілге қуаныш ұялатады. Мем-
лекеттік тілді меңгеру бүгінгі 
күні еңбек нарығында да сұра-
нысқа ие. Әсіресе, шағын және 
орта бизнес өкілдері қазақ тілін 
үйренуге ерекше назар аудару-
да. 2024 жылы облыс бойынша 
1 мың қызмет көрсетуші тіл үй-
ренді, – деді Салтанат Әбеуова. 

Қасым-Жомарт Тоқаев «Өзге 
этнос өкілдерінің қазақ тілін үй-
ренуі зор маңызға ие» деп атап 
өткен. «Біз қазақ тілін жақсы 
білетін өзге ұлт өкілдерін қол-
дауымыз керек. Оларды Пар-
ламентке, өкілетті органдарға 
сайлап, мемлекеттік қызмет жүй-
есіндегі жоғары лауазымдарға 
тағайындап, мемлекеттік награ-
далармен марапаттап отырғаны-
мыз дұрыс. Мұндай азаматтар 
қазақ тілінің деңгейін ұлтаралық 
қолданыс дәрежесіне көтеруге 
көмектеседі» деп еді. 

Еліміз бұл күнде қазақ тілін 
жаһанға таныту үшін де қыруар 
жұмысты қолға алған. Қазақстан 
Республикасының Мәдениет 
және ақпарат министрлігі қазақ 
қаламгерлерінің үздік шығарма-
ларын шет тілдерге тәржімалау-
да. Бұл – қазақ тіліндегі шығар-
малар жаһан кітапханаларының 
сөрелерінен орын тауып жатыр 
деген сөз. Жаһан оқырмандары-
ның ықыласына бөленген әлем 
әдебиетінің жауһарлары да қазақ 
оқырмандарына Ана тілімізде 
қолжетімді. 

